
OO‘‘zbekistonzbekiston 
adabiyoti va sanadabiyoti va san’’atiati

1956-yil 4-yanvardan chiqa boshlagan 2022-yil 4-noyabr / № 41 (4700)2022-yil 4-noyabr / № 41 (4700)ADABIY-BADIIY,  MA’NAVIY-MA’RIFIY,  IJTIMOIY GAZETA

Adabiyot, madaniyat yashasa Adabiyot, madaniyat yashasa $ $ millat yashaydimillat yashaydi

КЎРГАЗМА

6 2

Юртга фидойилик, меҳр-муҳаббат ва садоқат тушунча-
лари – бу шунчаки баландпарвоз гаплар эмас. Зеро, Ватан-
ни севиш иймондандир. Шу юрт, шу миллат корига ярай-

КУЗГИ БОҒЛАРДА БАҲОР НАСИМИ

2003 йили устоз Абдулла Ориповнинг рус тилига таржима қилин-
ган шеър лар тўплами тақдимотида иштирок этгандим. Тадбир нуфуз-
ли таълим муассасаларидан бирида бўлиб ўтди. Маърузадан кейин 
раҳбарият бизни ушбу тадбирни ректорнинг хонасида нишонлашга 
таклиф қилди. Мен ўша пайтда “Звезда Востока” (“Шарқ юлдузи”) 
журналининг бош муҳаррири бўлган Суҳроб Муҳаммедов билан бир 
столда ёнма-ён ўтиргандим. Биз мароқли суҳбат қурдик. Тадбирдан 
сўнг, борар манзилимиз ҳам бир жойдалиги маълум бўлди – машҳур 
Навоий кўчаси, 30! У пайтлар деярли барча таҳририятлар ўша ерда 
жойлашган эди.

Машинанинг орқа ўриндиғига ўтириб, қизиқарли суҳбатни давом 
эттирдик. Тўсатдан суҳбатдошимнинг қовоғи уюлиб:

– Ҳаммаси яхши, лекин нимадир етишмаётгандек... – деди.
– Нима етишмаяпти? – сўрадим ажабланиб.
– Хўш, тақдимот яхши ўтди, овқатландик, мириқиб суҳбат қурдик, 

лекин “тугалланиш” ҳисси йўқ...
– Нимани назарда тутяпсиз?
– Шу десангиз, баҳслашув бўлмади, аёллар ҳам кўринмайди, 

ухлаш учун эса ҳали эрта, устига устак ишга ҳам бориш керак.
– Нима ҳам қила олардик. Кундалик ҳаёт тарзимиз шундай,  – де-

дим тажрибали файласуф каби.
Суҳбатдошим жим қолди. Бироз жимликдан сўнг:
– Ҳеч бўлмаганда сизнинг тўпламингизни нашр қилайлик, – деди. 
Мен вақтни йўқотмай, дарҳол таҳририятга бордим ва флешкадаги  

шеърлар тўпламини ташлаб бердим. Бу эса айнан ўша “тугалланиш” 
амалга ошганидан дарак берарди. Шундай қилиб, журналда биринчи 
шеърларим чоп этилди. Ижод аҳли тили билан айтадиган бўлсак, шу 
тариқа менинг “ижодий ҳамкор”лигим бошланди... 

Бир муддат журнал фаолияти тўхтаб қолди. Сўнг уни қайта тиклаш-
ди ҳамда журналга тошкентлик носир ва эски қадирдоним Алексей 
Устименко бош муҳаррир этиб тайинланди. Рус таҳририяти Навоий 
кўчасидаги ўттизинчи уйдан хона ижарага олиб, мустақил ишлар, бух-
галтерия ҳисоботлари ҳам алоҳида юритиларди. Бу ишлар билан Алек-
сей Петровичнинг яқин таниши шуғулланарди. Сабаби журнал молия-
вий томондан қўллаб-қувватланмас, адади кам, фақат бош муҳаррир 
ва ҳисобчи рамзий маош олар, ходимлар сони ҳам кам эди.

Николай ИЛЬИН

ЮЛДУЗЛИ ФАОЛИЯТИМ
Деярли барчаси рост

Тошкент Фотосуратлар уйида атоқли давлат арбоби ва ёзувчи Шароф Рашидов та-
валлудининг 105 йиллигига бағиш ланган  “Шароф Рашидов – сиёсатчи ва дипломат” деб 
номланган кўргазма очилди. Тадбирнинг очилиш маросимида тарихчи олимлар, сиёсат-
шунослар, Ш.Рашидов номидаги жамғарманинг мутахассис-маслаҳатчилари, жамоатчи-
лик ва оммавий ахборот воситалари вакиллари иштирок этди.  

Экспозициядан Шароф Рашидовнинг сиёсий фаолияти акс этган  саксондан ортиқ 
фотосурат ўрин олган. Шунингдек, фотокўргазмадаги Шароф Рашидовнинг 1962 йили 
Кубада Фидел Кастро, Тошкент кинофестивалида покистонлик ёзувчи Файз Аҳмад Файз, 
Самақанд шаҳрида Ҳиндистон раҳбари Ражендра Прасада билан  учрашуви  акс этган 
суратлар томошабинларда катта таассурот қолдирди. 

Тадбир доирасида Россиянинг “Creative Team” компанияси билан ҳамкорликда ишлаб 
чиқилган “Давлат арбоби ва ёзувчи Ш.Рашидовнинг Интерактив онлайн- музейи” номи 
остида Ўзбекистонда илк бор тақдим этилган ноёб лойиҳа тақдимоти бўлиб ўтди. Виртуал 
музей экспозициясида унинг ҳаёти, мамлакатимиз тараққиётига қўшган ҳиссаси тўғрисида 
ҳали кўпчиликка маълум бўлмаган нодир саҳифалар ўрин олган.

Тадбир “Шароф Рашидов номидаги халқаро жамоат жамғармаси” Ўзбекистон Бадиий 
академияси ва Тошкент Фотосуратлар уйи ҳамкорлигида ташкил этилди. 

Сарвара ҚОСИМОВА

МИЛЛАТ ФАРЗАНДИ

Пойтахтдаги “Ўзэкспомарказ” маж-
муаси 2-4 ноябрь кунлари китобсеварлар 
билан гавжум бўлди. Бу ерда Президен-
тимизнинг “Беш ташаббус” лойиҳаси 

ҳамда “2022 – 2026-йилларга мўлжал-
ланган Янги Ўзбекистоннинг тараққи-
ёт стратегияси тўғрисида”ги Фармони 
доира сида, Ахборот ва оммавий комму-
никациялар агентлиги ташаббуси билан 
“TASHKENT BOOK FEST – 2022” III Тош-
кент халқаро китоб кўргазма-ярмаркаси 
бўлиб ўтди.

Унда Белорусь, Буюк Британия, 
Қирғизистон, Қозоғистон, Россия Фе-
дерацияси, Тожикистон, Арманистон, 
Туркия ва Ҳиндистондан келган 46 та 
нашриёт ва китоб савдо ташкилотла-
рининг 98 нафар вакили билан бирга  
юртимиздаги 30 та давлат ва хусусий 
нашриётлар ҳамда китоб савдо ташки-
лотлари иштирок этди.

– Бугун биз жаҳондаги кўплаб нашри-
ётларни қизиқтираётган мавзулар, но-
ширлик санъати сирларидан ҳам хабар-
дор бўлдик. Хорижлик иштирокчилар 
учун бу ерда қулай шароит яратилган, 

– дейди Татаристоннинг Қозон шаҳрида-
ги “Замон” нашриёти директори Марат 
Гарипханов. – Бу ерда шунга амин бўл-
димки, ўзбек ва татар ижодкорлари ҳам-
корлигини янада кучайтирамиз, айниқса, 
таржимонларни қўллаб-қувватлашимиз 
лозим экан.    

Халқаро кўргазма-ярмаркаси 
ношир лик-матбаа соҳасида эришилган 
ютуқларни намойиш этиш, мамлакати-
миздаги ноширлик, матбаачилик ҳамда 
китоб савдоси ташкилотларининг хориж-
лик соҳа мутахассислари билан ўзаро 
ҳамкорлигини йўлга қўйиш, мамлакат-
да ноширлик ишини замонавий, янги 
босқичга олиб чиқиш мақсадида ташкил 
этилди.

– Кўргазмада ўз ишингни кўрсатиш ва 
ўзгалардан ўрганиш имконияти туғилди. 
Ҳамкасблар билан танишдик, ўрганадиган 
ишларимиз кўп экан, – дейди Улан Удэ 
шаҳридаги “Нова принт” (Бурятия Рес-
публикаси) нашриёти директори, ёзувчи 
Алексей Гатапов.

Тадбирда А.Гатаповнинг “Темучин” 
номли беш китобдан иборат романи тақ-
димоти ҳам бўлиб ўтди.  

Шунингдек, кўргазмада ўзбек адаби-
ётининг етук намуналарини хорижий тил-
лар, жаҳон адабиёти сара намуналарини 
ўзбек тилига таржима қилиш борасида 
келишувларга эришилди.  

Халқаро китоб кўргазма-ярмаркаси 
доирасида Ахборот ва оммавий коммуни-
кациялар агентлигида тадбирда иштирок 
этаётган хорижий ташлилотлар вакилла-
ри билан учрашувлар бўлиб ўтди, ҳам-
корлик меморандумлари имзоланди.  

Ҳумоюн АКБАРОВ.

Флора ФАХРУТДИНОВА.

ХАЛҚАРО АНЖУМАН

ТОШКЕНТДАН ТАРАЛГАН ЗИЁ

ИҚРОР

Бизнинг ёшлигимиз мафкура ёлғонлар 
билан кўпчиган даврларга тўғри келди. Аммо 
“зиё” деган умумий номи бўлган газета, жур-
нал, китобларда барибир бир тола бўлса-да, 
нур бўларди ва биз ўша нурга талпинардик. 
Эрта баҳорда ипак қурти боқиб, куну тун 
тинмай меҳнат қилардик. Елкамизга офтоб 
тегиши билан далага чопардик. Ерга чигит 
қадашдан бошланган қийин заҳматлар қор 
ёғиб қиш чилласи яқинлашгандагина поёни-
га етарди. Уй деворига омонатгина илиб қў-

йил ган радиодаги эшиттиришларни, ахборот 
бўладими, эртак айтиладими, жон қулоғимиз 
билан тинглардик. Айниқса, оилавий кўсак 
чувиб ўтирган пайтда радио эшитиш мароқ-
ли эди. Шунча ишдан ортиб, газета ҳам ва-
рақлардик. Чунки ҳафтанинг маълум кунлари 
сиёсий ўқиш дарслари бўлар ва биз навбати 
билан даврий матбуот нашрларидаги мақо-
лаларни имконимиз қадар шарҳлардик. Мак-
табимиздаги “Чаён”, “Қалампир” деворий га-
зеталарда номимиз қораланмаслиги учун ўз 

вақтида дарсга келиб, ёмон баҳо олмасликка 
ҳаракат қилардик. Эҳтимол, матбуотни бу 
тарзда мунтазам кузатиш мафкурамизнинг 
шаклланишида у қадар катта аҳамият касб 
этмагандир, лекин ўша пайтларда ёш юраги-
мизда юртга дахлдорлик туйғусининг уйғон-
гани ҳақиқат. Ўқитувчимизнинг: “Юртимизда 
бўладиган янгиликлар, яхшиликлар билан 
кун бошланса, ҳаммамиз уйғонамиз, уйғоқ 
эшитинглар” деб, тинглашга, ўқишга унда-
ганлари ҳануз хотирамда жаранглаб туради. 
Бугун ҳам замон билан ҳамнафас яшаш, 
юксалиш йўлларини таҳлил қилиш, эл-юрт 
дарду қувончига яқинроқ келиш имконини 
берувчи йўлчироқ – газета, журналларимиз 
бор, аммо бугуннинг ўқувчилари бошқа...

Юз ёшни қарши олаётган “Саодат” жур-
налига ишга келганимга ҳам анча бўлди. Бир 
мақола журналист қаламида сайқалланиб, 
босма нашрлар саҳифаларида чоп этилиш-
га тайёр бўлиши учун қалам аҳли қанчалар 
заҳмат чекиши, йўл юриши, юрт кезиши, 
кўнгиллар деворига бўйлаб ундан бир яхши 
сўз илиб олиши, кейин яна устозлар қўлидан 
ўтиб нашрга тайёрланиши – ҳамма-ҳамма-
сининг ортида нина билан қудуқ қазигандек 

катта меҳнат бор. Аммо кўп вақтимиз ижти-
моий тармоқлар орқали берилаётган айрим 
тасдиғини топмайдиган маълумотларга қи-
зиқиш билан бой берилаётгани, меҳр-оқибат, 
ҳатто дастурхон бошидаги қадриятларимиз-
дан бир қадар узоқлашиб кетаётганимиз 
ташвишлидир. Барибир ёзамиз, ёзяпмиз. 
Ҳозир ҳам юртдошларимиз юрагига кириб, 
тилагига қўл очишга шай турибмиз. 

Маънавият жарчиси бўлган босма нашр-
ларнинг нечоғлик аҳамиятли эканлигини 
давримизнинг ўзи кўрсатиб турибди. Зотан, 
бугунги тезкор замонда ҳаётимизга интер-
нет, телефон, турли хил ёт ғоялар, бузғунчи 
мафкуралар соя сола бошлади, дунёда ман-
фаатлар тўқнашуви кучаймоқда. 

Ушбу иллатларга қарши тура олиш, фақат 
қарши туриш эмас, курашиш, ҳимояланиш 
руҳини кучайтириш учун бугун хонадонлари-
мизга газета ва журналларнинг кириб бори-
ши маънавий эҳтиёждир. 

Эзгулик йўлида барчамиз елкадош 
бўлайлик, азизлар.

Мунаввара УСМОНОВА,

“Саодат” журнали муҳаррири

БУГУННИНГ МАВЗУСИ

Бугун мамлакатимизда мутолаа маданиятини шакллантиришга алоҳида 

эътибор қаратилмоқда. Зеро, китоб ўқиган, адабиётни севган инсонларгина 

теран, тиниқ тафаккурга эга бўлади. Аслида маънавиятнинг замони, замо-

навийлиги бўлмайди. У ҳамиша даврига руҳдош бўлади. Замон чиғириқла-

рида тобланади ва ёки шикаста ҳолга тушади.

ЭЗГУЛИК ЙЎЛИДА 

ЕЛКАДОШ БЎЛАЙЛИК

диган ҳар қандай эзгу амал соф иймон-эътиқод самараси, 
ватанпарварлик намунаси ҳисобланади. Бир гуруҳ таниқли 
олимлар, ижодкор ва санъаткорлар ҳамроҳлигида Прези-

дентимиз ташаббуси билан “Янги Ўзбекистонда 
эл азиз, инсон азиз” шиори остида ўтказилаёт-
ган “Маънавият фестивали” доирасида Наман-
ган вилоятида бўлиб, фидойи, эл хизматига 
камарбаста юртдошларимиз билан учрашдик. 
Тўрақўрғон туманига бириктирилган ижодий гу-
руҳимизнинг илк куни Яккатом маҳалласидаги 
“Хўжакалон Абдулмоний” зиёратгоҳидан бош-
ланди.

Билолхон домла зиёратгоҳ тарихи, бугунги 
кунда амалга оширилаётган ишлар, қадимий 
Ахсикентга оид янги топилма, осори-атиқалар 
жамланган музей фаолияти билан таништирди. 
Домла музейдаги экспонатлар тарихи, улар-

нинг қандай топилганию қай тариқа ишлов берилиб, асраб- 
авайланиши ҳақида батафсил маълумот берди. Қадимий 
қўлёзмаларга меҳри баланд, халқ манфаати йўлида ҳалол 
ишлашни асосий мақсад деб билган замондошимизни кўриб 
ҳавасим келди.

Мактаб, боғча, маҳаллалар, қишлоқ марказларида ўт-
казилган маънавий-маърифий тадбирлар Наманган аҳлини 
бефарқ қолдирмади. Таниқли санъаткорлар, актёрлар ва 
хонандаларнинг чиқишлари, эл ардоғидаги ижодкорлар, 
маърифатпарвар олимларнинг фикр-мулоҳазалари қизғин 
қарши олинди. Фильмлар намойиш этилди. Оқтош мадани-
ят марказида бўлиб ўтган тадбирда иштирок этган Республи-
ка Маънавият ва маърифат маркази туман бўлими раҳбари 
Маъсудахон Бегматова маънавий-маърифий соҳада олиб 
борилаётган ишлар, ислоҳотлар ҳақида гапирди.

МАЪНАВИЯТ ФЕСТИВАЛИ

СССР Олий Совети делегациясининг 
 Хитойга ташрифи. Буюк Хитой деворида.

1957 йил.

Шароф Рашидов Вьетнам Президенти 
Хо Ши Минни Тошкент аэропортида кутиб 

олди.1959 йил.

Тарғибот гуруҳи Тўрақўрғон туман тиб-
биёт бирлашмасида ҳам бўлиб, шифохона-
да даволанаётган беморлар ҳолидан хабар 
олди. Санъаткорлар жонли  ижролари би-
лан даволанувчилар кайфиятини кўтар-
ди. Жўровозликда қўшиқлар куйланиб, 
рақсга тушишди. Шифохонада яратилган 
шарт-шароитлар кўздан кечирилиб, даво-
ланувчиларга совғалар улашилди.

Айниқса, тумандаги 21 кўптармоқли 
ихтисослаштирилган мактабгача таълим 
муассасасидаги учрашув мазмунли ўтди. 
Ушбу масканда тарбияланаётган ақлий, 
руҳий, кўриш, эшитиш ҳамда ҳаракат  таянч 
тизимида нуқсони бўлган болажонлар чи-
накам меҳр оғушида. Улар фидойи тар-
биячилар қўлида тарбияланиб, замонавий 
талаблар асосида таълим олмоқда. Бола-
жонлар томонидан тайёрланган концерт 
дастури унутилмас таассурот қолдирди. 
Тадбир сўнггида маскан тарбияланувчи-
ларига ўқув қуроллари ҳамда ўйинчоқлар 
ҳадия қилинди. 

– Имконияти чекланган болаларнинг 
соғлом тенгдошларидек қувнаб ўйнаша-
ётгани, уларга замонавий таълим-тарбия 
берилаётгани, саломатликлари тиклана-
ётгани бизни қувонтирди, – деди Ўзбе-
кистон давлат филармонияси хонандаси 
Олимжон Мирзаев. – Болажонларга бор 
меҳрини улашаётган, туну кун ғамхўрлик 
қилаётган  фидойи педагоглар жамоаси 
олдида таъзимдамиз.

 "Янги Ўзбекистонда эл азиз, инсон 
азиз" шиори остида ўтган Маънавият фес-
тивали иштирокчилари қадимий Ахси қиш-
лоғига ҳам ташриф буюриб, аҳолининг кун-
далик ҳаёт тарзи билан яқиндан танишди. 

Юзма-юз мулоқоту мушоиралар давомида 
қишлоқ аҳлининг санъаткорлиги, адабиёт-
севарлигини яққол ҳис этдик. Ўзбекистон 
Ёзувчилар уюшмаси томонидан тақдим 
этилган бадиий китоблар туҳфа қилинга-
нида Ахси аҳолисининг китобхонлигига яна 
бир бор амин бўлдик.

Биламизки, ўзбек халқи учун оила ҳа-
миша муқаддас даргоҳ, илк таълим ва тар-
бия маскани бўлиб келган ва қадрланган. 
Фарзандларимиз, ҳоҳ боғча, хоҳ мактаб ё 
олий ўқув юрти бўлсин,  аввало маънави-
ятни, тарбияни оилада олади. Эрта тонгда 
бутун оила аъзолари дастурхон атрофида 
жамулжам бўларкан, кекса отахонлару она-
хонларнинг дуоларини олиб иш бошлашга 
одатланганмиз. Айнан оилавий муҳитда  
оналар ўз фарзандлари қалбига улуғ мақ-
садлару эзгу ғояларни, буюк орзуларни 
жойлайди. Шу боис, бир ўғилни саводли 
қилиш – бир эркакни, бир қизни саводли 
қилиш бутун бир авлодни саводли қилиш 
билан баробар, дейишади.

Тўрақўрғон туманидаги 2-касб-ҳунар 
мактабида ўтказилган тадбир “Оила – маъ-
навият қўрғони” деб номланиб, унга мактаб 
атрофидаги маҳаллалар вакиллари, ота-
хонлару онахонлар, хотин-қизлар ва ёшлар 
таклиф этилди. Юрт осудалиги оилалар-
нинг тинч-тотувлиги, маърифатлилиги би-
лан белгиланиши, оилалар бахтли бўлса-
гина жамият бахтли бўлиши таъкид ланди. 
Бу каби маънавий-маърифий тадбирлар 
Қатағон, Олчин, Катта Қурама, Шовон Хў-
жанд, Чорбоғ, Бордимкўл, Бураматут син-
гари маҳаллалар, мактаб, коллеж ҳамда 
маданият марказларида ҳам бўлиб ўтди. 

Кўтаринки руҳда ўтган тадбирлардан 
хулоса шу бўлдики, тинч ва осойишта 
юртгагина байрамлар ярашади. Зеро, юрт 

равнақи йўлида эзгу амаллар қилиш, унинг 
камолоти пойдеворига пишиқ ғишт қўйиш 
ўз ватанини севган ҳар бир иймонли фар-
занднинг шарафли бурчдир. Буюк аллома-
ларимиз бежиз: “Бетарбия қалб нафсга, 
тарбияланган қалб иймонга айланади. Ор-
тингиздан фақат чиройли излар, ижобий 
амалларни қолдиринг”, демаган. Келинг, 
биз ҳам бор меҳру муҳаббатимиз, садоқа-
тимизни юрагимиз томига, қалбларимиз 
тоқига байроқ қилиб илайлик.

Мунаввар тонгларда тингладим бир сас,

Кузак боғларида баҳорий насим.

Кўҳна Ахси узра кезар бир нафас,

Бобурмирзо битган ғазалдай азим.

Машрабдан сўз айтдим юрагим нолон,

Ё раб, куйиб жону жаҳоним ўртар.

Куй бирлан эшилиб ошиқ дил гирён,

Ишқ ўтидинки хонумоним ўртар.

Бу юрт қадим тупроқ, муқаддас гўша,

Авлодлар қалбида ғурурдир, ордир.

Ҳар манзили сўлим, бетакрор ўша,

“Намонгоннинг олма анори бордир”.

Она юртинг қанча севсанг, шунча кам.

Унга бахшида эт, жон ила танни.

Ибрат ҳаётидан олганим ибрат:

Маърифат дунёга бўйлар Ватанни!

Ашъор битдим сенга, зўр илҳомланиб

Шоирман, Ишқ деган бир ватанликман!

Гар меҳмонингман, лек меҳрим товланиб,

Мен ҳам бир шоиринг, наманганликман.

Мунаввар тонгларда тингладим бир сас...

Зилола ХЎЖАНИЁЗОВА

КУЗГИ БОҒЛАРДА БАҲОР НАСИМИ
Давоми, бошланиши 1-саҳифада

Сўнги йилларда ҳуқуқшунослик соҳа-
сида бир қанча қимматли илмий асарлар 
нашр этилди ва китобхонлар эътиборини 
тортди. Бундай асарлар орасида “Жаҳон 
конституциялари” деб аталган тўплам ўзи-
га хос аҳамият касб этади.

Таниқли ҳуқуқшунос олим, юридик 
фанлари доктори, профессор, академик 
Акмал Саидов масъул муҳаррирлигида 
тайёрланган “Жаҳон конституциялари” 
номли тўпламнинг аҳамияти шундаки, 
биринчидан, у Янги Ўзбекистонда Консти-
туциявий ислоҳотлар олиб борилаётган 
бир даврнинг маҳсули бўлиб, салоҳиятли 
мутахассислар томонидан тайёрланган. 
Иккинчидан, уни тайёрлашда илмий прин-
ципларга асосий эътибор қаратилган. Сиё-
сий мафкуралар ва ғоявий қарашлар билан 
боғланмаган. Учинчидан, ушбу тўпламда 
долзарб масалалардан бири бўлмиш Конс-
титуция моҳияти ва тарихи бўйича китоб-
хонларга қимматли маълумотлар берил-
ган, ўқувчининг конституциялар ҳақидаги 
билим ва кўникмаларини, дунёқарашини 
такомиллаштириш мақсад қилинган.

Тўпламда "Жаҳон конституциялари 
лабораторияси"дан лавҳалар, Америка 
Қўшма Штатлари, Буюк Британия, Герма-
ния, Иордания, Италия, Польша, Саудия 
Арабистони, Словакия, Франция, Чехия, 
Япония давлатларининг Конституциялари 
ҳақидаги мавзулар ўрин олган. 

Шунингдек, ўқувчи тўплам билан тани-
шар экан, жаҳонда илк конституция қачон 
ва қаерда пайдо бўлгани, конституцияга 
эга бўлган давлатлар ёки аксинча ҳолатлар 
ҳақида илмий асосланган маълумотларга 
эга бўлади.

Жаҳонда давлатлар тарихига назар 
ташлайдиган бўлсак, мавжуд конституция-
ларнинг юзага келганига ҳали унча кўп 
вақт бўлгани йўқ. Баъзи манбаларда даст-
лабки конституция сифатида 1787 йили 
қабул қилинган АҚШ Конституцияси тилга 
олинади. Аслида ундан олдин қабул қилин-
ган конституциялар ҳам бор. Бу дунёдаги 
энг кичик давлатлардан бири – Сан-Ма-
рино Республикасининг 1600 йилда қабул 
қилинган асосий қонунидир. 1710 йил 5 
апрелда қабул қилинган Филипп Орлик 
конституциясини ҳам баъзида Европанинг 
илк конституцияси сифатида эътироф эти-
шади.

АҚШ Конституцияси ҳажман энг кичик 
– 4400 сўздан иборат бўлишига қарамай, 
қабул қилинганидан буён ўтган икки аср-
дан ошиқроқ вақт мобайнида 27 та ўзгар-

тиш киритилган. Шунинг ўнтача “Инсон 
ҳуқуқлари ҳақида билл” деб номланади. 
АҚШ Конституциясининг илк матнида асо-
сий эътибор федерал давлат тузилишига 
қаратилган бўлиб, инсон ҳуқуқларига оид 
нормалар деярли йўқ эди. Америка Қўшма 
Штатлари демократик давлат сифатида 
маълум ва машҳур бўлса-да, унинг консти-
туциясида “демократия” сўзи қўлланмаган.

Ҳинд халқи мустақилликка эришгани-
дан икки йил ўтиб, 1949 йил 26 ноябрда 
қабул қилинган Ҳиндистон Конституцияси 
ҳажман дунёдаги энг катта конституция-
лардан бири ҳисобланади. У 395 та модда, 
12 та йирик илова, 117400 та сўздан ибо-
рат. Ушбу ҳуқуқий ҳужжат қабул қилин-
гандан буён 500 дан ошиқроқ ўзгартиш 
ва қўшимча киритилган, 80 та янги модда 
қўшилган, қарийб 20 та модда бекор қи-
линган. Ҳиндистон Конституциясида инсон 
ҳуқуқ ва мажбуриятлари яхлит ҳолда бе-
рилмай, жуда кўплаб моддалар мазмунига 
сингдириб юборилган.

Дунё давлатлари конституциялари 
моҳиятан ҳокимият манфаатлари, инсон 
ҳуқуқ ва эркинликлари ёки мафкуравий 
мақсадлар устувор бўлган хилларга бўли-
нади. Мафкуравий конституцияларнинг 
яққол намунаси собиқ СССР конституция-
лари эди. 

Мазкур тўпламнинг кириш қисмида 
дунё конституциялари ҳақида қисқача 
таҳлиллар берилган, Конституция моҳия-
тини ўрганиш зарурлиги, давлат, жамият 
ва шахс ҳаётида тутган ўрни, тарбиявий 
аҳамияти, унинг таърифи, функциялари, 
ривожланиши ҳақида сўз юритилган. За-
монавий Конституциявий ислоҳотларнинг 
моҳияти очиб берилган.

Америка Қўшма Штатлари Конституци-
ясига бағишланган бўлимда, АҚШ давлат 
тузилиш, давлат ҳокимияти органлари 
тизими, ҳуқуқ тизими, суд тизими ҳақи-
да умумий таҳлиллар амалга оширилган 
ҳамда бевосита АҚШ Конституциясининг 
моддалари ўрганилган. Шу кунга қадар 
АҚШ Конституциясига киритилган ўзгарти-
риш ва қўшимчалар ҳақидаги маълумотлар 
келтирилган.

  Кейинги бўлим Буюк Британиянинг 
конституциявий ҳужжатларига бағишлан-
ган бўлиб, ушбу бўлимда дастлаб Буюк 
Британиянинг давлат тузилиш, давлат ҳо-
кимияти органлари тизими, ҳуқуқ тизими, 
суд тизими ҳақида умумий маълумотлар 
берилган.

Маълумки, конситуция асосий қонун 

сифатида қонунчиликнинг умумий мезон-
ларини, шахс, давлат ва жамиятнинг ҳуқуқ 
ва мажбуриятларини белгилаб беради. Би-
роқ Буюк Британия ва Шимолий Ирландия 
Бирлашган Қироллиги, Исроил ва Янги 
Зеландия каби давлатларда конституция 

ягона қонун ҳужжати сифатида мавжуд 
эмас, балки улар бир нечта конституция-
вий қонунлар ва одатлар кўринишидадир. 
Мазкур ҳужжатлардан биронтасига ўзгар-
тириш киритилиши конституцияга ўзгарти-
риш киритилиш сифатида қабул қилинади. 

Германия Федератив Республикаси-
нинг давлат тузилиши, давлат ҳокимияти 
органлари тизими, ҳуқуқ тизими, суд ти-
зими ҳақидаги таҳлиллар Германия Феде-
ратив Республикасининг асосий қонунида 
шарҳлаб берилган. 

Тўпламнинг кейинги бўлимларида худ-
ди шу тарзда Иордания, Италия, Польша, 
Саудия Арабистони, Словакия, Франция, 
Чехия, Япония давлатларининг давлат ту-
зилиши, давлат ҳокимияти органлари ти-
зими, ҳуқуқ тизими, суд тизими ҳақидаги 
маълумотлар, Конституциялари тарихи, 
тузилиши, моддалари илмий таҳлил қи-
линган.

“Жаҳон конституциялари” номли тўп-
лам тайёрланиши жараёнида қатор тад-
қиқотларга илмий таҳлилий ёндошув 
амалга оширилган. Мазкур тўплам узоқ 
изланиш, турли тиллардаги адабиётлардан 
фойдаланиш, машаққатли ва оғир меҳнат 
маҳсули бўлиб, диққатга сазовор илмий 
услубда бажарилган. 

“Жаҳон конституциялари” номли тў-
пламнинг муҳим аҳамияти қуйидагиларда 
намоён бўлади:

биринчидан, илмий аҳамияти, яъни 
“Конституциявий ҳуқуқ” фанининг назарий 
асосларини такомиллаштиришга ва мазму-
нан бойитишга хизмат қилади.

иккинчидан, таълимий аҳамияти, яъни 
Конституциявий қонунчиликка оид билим 
ва кўникмаларни ривожлантиришга хизмат 
қилади .

“Жаҳон конституциялари” номли тўп-
лам катта илмий ва амалий аҳамиятга эга 
бўлиб, нафақат ҳуқуқшунослар, балки тур-
ли соҳа мутахассислари ва барча зиёлилар 
ҳамда фуқаролар ундан қизиқиб фойда-
ланишлари мумкин. Албатта, китоб муҳим 
илмий ишлар учун ишонарли манба бўлиб 
ҳам хизмат қилади.

Нигора ЮСУПОВА, 

Ўзбекистон халқаро ислом 

академияси

Исломшунослик ва ислом 

цивилизациясини ўрганиш 

ICESCO кафедраси профессори 

вазифасини бажарувчи, 

юридик фанлари доктори

ДОЛЗАРБ МАВЗУДАГИ ТЎПЛАМ

Маълумки, Конституция асосий қонун ўлароқ, давлат ва жамият қу-

рилиши, инсоннинг ҳуқуқ ва бурчларини ўзида акс эттирган, олий юри-

дик кучга эга сиёсий-ҳуқуқий ҳужжат ҳисобланади. У жамият эришган 

сиёсий-ҳуқуқий билимларнинг мазмун-моҳиятини ифода этадиган 

манбадир.

ТОШКЕНТ ҲАҚИДА ЯНГИ АСАР

Ўзбекистон Ёзувчилар уюшмасида ёзувчи Рисолат Ҳайда-
рованинг “Себзор” китоби тақдимоти ўтказилди. Тадбирда Тош-
кент ҳақида видеоролик лар, фильмлардан лавҳалар намойиш 
этилди.  

Сўзга чиққан Ўзбекистон Ёзувчилар уюшмаси раиси, Халқ 
шоири Сирожиддин Саййид, устоз ёзувчилар Муҳаммад Али, 
Хуршид Дўстмуҳаммад, таниқли журналист Аҳмаджон Мели-
боев ва бошқалар янги асар она-Ватанга муҳаббатнинг ёрқин намунаси эканлигини 
таъкидлашди.  

– Адабиётда шундай жанр борки, у шаҳарлар тарихига бағишланади, – деди Тош-
кент давлат шарқшунослик университети профессори Адҳамбек Алимбеков. – Рисолат-
нинг ушбу  китоби бир даҳа мисолида Тошкентнинг қиёфасини яққол кўрсатиб берган. 

“Себзор” Тошкентнинг қадимий тарихий масканлари, бу азим шаҳар урф- одатлари, 
удумлар, анъаналар ҳақидаги асардир. Унда мамлакатимиз тарихида рўй берган воқеа-
ларнинг оддий кишилар ҳаётида қолдирган изи тўғрисида сўз юритилади.  Шунингдек, 
китобдан адибанинг қатор эсселари, Одил Ёқубов, Пиримқул Қодиров, Муҳаммад Али, 
Анвар Обиджон каби адабиётимиз дарғалари билан бирга жаҳон адабиётининг йирик 
вакиллари – Иво Андрич, Воле Шойинка, Александр Солженицин, Александр Беляев 
ижодининг баъзи қирралари таҳлил этилган мақолалар ҳам ўрин олган.  

Назокат УСМОНОВА,  

ЎзА

Ёзувчилар уюшмасида “Ўзбекис тон 
ва Беларусь адабий алоқалари” мавзуси-
да учрашув ўтказилди. Унда Ўзбекистон 
Ёзувчилар уюшмаси раиси, Халқ шоири 
Сирожиддин  Саййид, “Жаҳон адабиёти” 
журнали бош муҳаррири Аҳмаджон Ме-

либоев, Ўзбекис тонда хизмат кўрсатган 
маданият ходими Шарифа Салимова ва 
ёзувчи Рисолат Ҳайдарова икки халқ ўрта-
сидаги маданий, адабий алоқалар ҳамда 
ҳамкорликда амалга оширилаётган ишлар 
хусусида тўхталиб ўтишди.

– Ўзаро алоқаларимиз иқтисодий, 
адабий-маърифий жабҳаларда ҳам ри-
вожланиб бормоқда, – деди Беларусь 
Рес публикасининг мамлакатимиздаги 
Фавқулодда ва мухтор элчиси Леонид Ма-
ринич. – Минск шаҳрида Алишер  Навоий, 
Тошкентда Якуб Колас ҳайкаллари қад 
ростлади. Ўзбекистонда Беларусь Респуб-
ликасининг маданият кунлари юксак савия-

ЁЗУВЧИЛАР УЮШМАСИ ХАБАРЛАРИ

* * *

Бизнинг гуруҳ Янги Наманган туманига бириктирилган 
эди. Маърифий дастурлар ранг-баранглиги билан аҳолини 
ўзига жалб этди. Артистлари Гулчеҳра Саъдуллаева, Дилфуза 
Раҳимова, театр актёрлари Бозорбек Холмўминов, Фахринисо 
Ҳайитмуродова, хонандалар Ҳабибулло Шамсиев, Фахриддин 
Холназаровнинг чиқишлари, айниқса, таниқли муқаллид Баҳо-
дир Фозиловнинг ичакузди ҳангомалари наманганликларга 
манзур бўлди. 

Боқувчисини йўқотган аёллар, ногиронлар ҳамда кам таъ-
минланган оилаларга янги хонадонларнинг калитлари топши-

рилди. Наманган вилояти ҳокими сенатор Шавкатжон Абдураз-
зоқов бундай ғамхўрлик инсон манфаати, қадри ҳар нарсадан 
улуғлигининг амалдаги ифодаси эканини эътироф этди. Сўнг 
"Бунёдкор" маҳалла гузари, боғча ҳамда мактабларда яратил-
ган шарт-шароит лар билан танишдик. "Ёшлик сув иншооти"нинг 
очилиш маросими бўлиб ўтди.  Концерт дастурлари намойиш 
этилди.

Улкан қурилиш майдонига айланган Янги Наманганда-
ги ўзгаришлар одамларнинг эртанги кунга ишончини янада 
мустаҳкамлайди, албатта. Айниқса, мактаблардаги учрашув-
ларда кўксини орден, медаллар безаган ўқувчилар кўплигига 
гувоҳ бўлдик. 68-мактаб директори Саида Бурҳонова ҳамда 
2-мактаб директори Умидахон Тўхтабоева ўз ўқувчиларининг 

спорт ва санъат соҳасида дунё миқёсида эришган ютуқлари, 
улар орасидан ака-ука Искандар ва Самандар Ҳамроқуловдек 
таниқли санъаткорлар етишиб чиққани ҳақида ғурур билан 
сўзлашди.

Янги Наманган тумани ҳокими ўринбосари Аъзамжон Исоқов 
ва Ўзбекистон Ёзувчилар уюшмасининг Наманган вилояти бўли-
ми раҳбари Зиёвуддин Мансур туман ҳаёти билан яқиндан та-
ништирар экан, бу ўзгаришларнинг барчаси мустақиллик берган 
улуғ неъмат, аввало, тинчлик-осойишталикнинг меваси эканини 
таъкидлашди. 

– Яқинда хизмат сафари билан Афғонистонда бўлдик, – деди 
Ўзбекистон Ёзувчилар уюшмаси раиси ўринбосари Ғайрат Ма-
жид. – Бизни қуролланган аскарлар кутиб олишди. Бу шароит 
тақозоси, албатта. Улар бизни манзилгача қўриқлаб бориши ке-
рак экан. Беихтиёр юртимизнинг қайси ҳудудига бормайлик, нон-
туз билан кутиб олишларию онажонимнинг “Тинчлик бўлсин!” деб 
дуога қўл очишлари кўз олдимда гавдаланди. Ана шунда тинч-
ликнинг қандай улуғ неъматлигию, нуронийлар дуосининг ҳикма-
тини чуқур ҳис қилдим.  

Президент таълим муассасалари агентлигига қарашли Исҳоқ-
хон Ибрат номидаги ижод мактабида таниқли шоирлар Ғайрат 
Мажид, Салим Ашур ва Зулфия Мўминова билан ижодий му-
лоқот бўлиб ўтди. Чет тилларни ўқитишга ихтисослашган ижод 
мактаби ўқувчилари ўзлари томонидан инглиз, француз, немис, 
турк тилларига таржима қилинган ўзбек шоирларининг шеърла-
ридан намуналар ўқишди. Тарғибот гуруҳи вакиллари ҳам ўзбек 
тили, она-Ватан мавзусидаги шеърларидан ўқиб, ёшларга китоб-
ларини совға қилишди.   

Ижод мактабидан қайтар эканмиз, беихтиёр Исҳоқхон Ибрат-
нинг қуйидаги сўзлари ёдимизга тушди: "Бизнинг ёшлар, албатта, 
бошқа тилни билиш учун саъй-ҳаракат қилсинлар, лекин аввал ўз 
она тилини кўзларига тўтиё қилиб, эҳтиром кўрсатсинлар. Зеро, 
ўз тилига садоқат – бу Ватаний ишдир!”

Раҳимбой ЖУМАНИЁЗОВ,

Ўзбекистон Ёзувчилар уюшмаси ва 

“Маърифат” тарғиботчилар жамияти аъзоси, 

доцент

да ўтказилган бўлса, Беларусь Ёзувчилар 
уюшмаси ва Ўзбекистон Ёзувчилар уюш-
маси ҳамкорлигида кўплаб адабий-маъри-
фий лойиҳалар амалга оширилди.

Учрашувда ўзбек адибларининг асар-
ларини беларусь, беларусь ижодкорла-

рининг китобларини ўзбек 
тилига таржима қилиб, нашр 
этиш бўйича ўзаро келишиб 
олинди.

* * *

Сариосиё туманида қад 
кўтарган ахборот-кутубхона 
марказининг китоб жавон-
лари Ўзбекистон Ёзувчилар 
уюшмаси томонидан тақдим 
этилган китоблар билан янада 
бойиди. “Маърифат карвони” 
бу сафар кутубхонага 700 та 
бадиий китоб етказиб берди.

Тадбир адабиёт байрамига айланиб 
кетди. Тадбирда иштирок этган Ўзбекис-
тон Халқ шоири Сирожиддин  Саййиднинг 
Ватанни, ота-онани мадҳ этувчи шеър-
ларидан руҳланган ёш китобхонлар ўз 
машқларидан ўқиб беришди. 

* * *

Юнусобод туманидаги 274-мактабда 
Ўзбекистон халқ ёзувчиси Муҳаммад 
Али билан ижодий учрашув ҳамда "Ёзув-
чи дарси" ўтказилди. Адабиётшунос 
Адҳамбек Алимбеков ёзувчининг ижод 
йўли, тарихий асарлари, ижодий-мада-
ний масалалар бўйича тарғиботчи Маҳ-
муда Валиева "Юлдузнинг беш қирраси"  
китобининг Муҳаммад Али ижодини ўр-
ганишдаги аҳамияти хусусида гапирди. 
Республика маънавият ва маърифат  
маркази Юнусобод тумани бўлинмаси 
раҳбари Жасурбек Қобилов, мактаб ди-
ректори Шаҳноза Расулова ва бошқалар 

Соҳибқирон Амир Темур ҳамда тему-
рийзодалар жасорати, ватанпарварлиги 
ҳақидаги адиб асарлари ўқувчилар тар-
биясида муҳим ўрин тутишини таъкид-
лашди. 

Қумрихон УСМОНБЕКОВА, 

Юнусобод туманидаги 

274-мактаб ўқитувчиси

             ВАТАН 
Кўнглим истар шарбат, наввот –
Чой Китобнинг обидан бўлса! 
Кўнглим истар бир баҳра зот –
Авлиё тобидан бўлса...

Ичардим, гулоби гулгун –
У юрак жомида бўлса.
Кўнглинг яна не истар... 
Дил комрон комида бўлса!..

Нечун ғавғо, қизғалдоқлар
Юракнинг томида бўлса?! 
Узат қўлни, ғариб - мискин, 
Ишқ тўфон домида бўлса! 

Риёзатга, айт, не ҳожат? 
Шароб ишқ қонидан бўлса.
Ҳуррият – қўрғон, топ нажот! 
Ризқ  Ватан донидан бўлса!..

            КУЗ 
Яна қалқди бошимда япроқ, 
Сўнг йиқилди оёқ, пойимга! 
Вужудимда уйғонди титроқ, 
Куз кулгандек бўлди ҳолимга.
Аччиқ шамолларни келтирди
Қисматимнинг йиғлоқ  осмони.
Қовжираган сўник излардан, 
Жим-жит ўтди йиллар армони.
Китобимни босдим бағримга, 
Заъфарон боғларда гангидим.
Маъюс ашъор бўлиб ўқилдим, 
Кеч кузакда баргдек  тўкилдим...

Ғулом ЭГАМШУКУР £ÈÇ¢ÎÍÀÌÀÍ ÑÅÍÈ 
ÄÓÍ¨ÄÀÍ

Ҳузуримга келдинг роз айтиб
Ва умримдек хўрсиндинг  узоқ.
Хазонларга оёқ босиб жим
Дединг: ''Бундан кетайлик  тезроқ!..''

           ОЙ
Кел, дардимни олгин, Ой, 
Ғам-ғусса сотаман, ҳой! 
Оҳ, кўшки каҳкашонда
Тўлғанар Ой, ёлғиз Ой...

Тўхта, бир-бир йиғлайлик, 
Умр – уч кунлик чирой! 
Кўк томида Ой – балдоқ, 
Ичим – тун, зулмат сарой!

Моҳимсан – ҳилолимсан, 
Қўл етмас чироғимсан.
Сиёҳ дилда тонг отмас, 
Ўтинчим, сўроғимсан! 

Деразамга келгин, Ой, 
Андуҳи кўп, менман бой! 
Булут – ҳижобга кирдинг...
Йиғлаяпсанми, ув-в, Ой? 

Кел, бирга йиғлайлик... Ой!..

          * * *
Қаро кўзнинг қароси
Доғ бўлди, о, дилимда! 
Унинг фоний сароси 
Оҳ бўлди, оҳ, тилимда.
Куйганим етмайдими? 

Бораяпман шошқалоқ
Йўлдаман, сен бурма лаб.
Куз. Хазонлар – айрилиқ –
Ҳижрон келар ўрмалаб...
Куйганим етмайдими? 

Бир ғамнинг бир шодлиги! 
Пешонамга ёзилган...
Оёғимнинг кўзи кўр,
Тўрт томон чох, қазилган! 
Куйганим етмайдими? 

Вафо иста ўзингдан, 
Йўл йўқотган, о, банда! 
Каромат кутма мендан, 
Руҳим йўқ - бўм-бўш, танда...
Куйганим етмайдими? 

О, муҳаббат дарғаси, 
Дил доғи кетмайдими? 
Кўнглимнинг хун яроси 
Энди ҳеч битмайдими?..

Куйганим етмайдими?

              СЕН
Сенга кўнгил қўйдим, қайданам? 
Ишқ олови ёнди дилимда.
Сени севдим, суйдим, қайданам, 
Изтиробинг ҳамроҳ йўлимда.

Ҳаяжондан энтикдим, толдим, 
Исминг шеърда такрор ва такрор! 
Муҳаббатинг завқини туйдим, 
Сўйла, ўзга жонон не даркор? 

Бу туйғудан мамнун ва масрур, 
Майса янглиғ пойингда ўсдим.
Талпинишим – Сенгача, мағрур –
Манманликни дорларга осдим! 

Ғазалимсан, ягона дилдор, 
Шеърим – зикр, сўзим зиёдан.
Рашкдан куйиб, хор бўламан, хор, 
Қизғонаман Сени дунёдан!..

         ОТА ҲОВЛИ
Оҳиста оқади бу ерда ҳаёт,
Бу ерда лаҳзалар талашади ранг,
Мовий тушларидан чиқариб қанот,
Болалик чопади – оёғи яланг.

Ярашган кўйлагинг – эркалик билан
Қадрдон ариққа берасан салом.
Бўсаға сен билан омонлашаркан,
Ҳузурдан чайқалиб кетади олам.

Ҳовлининг шодлиги чиқади чопиб,
Тушириб олади манзил отидан.
Синиқ табассумда ҳолсиз боқасан,
Бўғзингдаги ҳислар гирдибодидан...

Онанг урчуғидай айланди йиллар,
Онангни қаритди йиллар шўриши.
Қани энди сенга мадор бўлгучи
Отангнинг биргина томоқ қириши.

Сўзсиз ва ҳовурсиз туриб қоласан,
Нега теваракнинг чўкик қадлари.
Уйга сенинг билан эргашиб кирар
Олинмаган ота насиҳатлари...

Излаганинг топиб беради бу уй,
Эминлигинг шунда, шундадир қавлинг.
Муҳаббат, дунёни бир чеккага қўй,
Сенинг дунёнг асли шу ота ҳовлинг.

           ТЎРТ УНСУР 
Мен тупроқ исиман, тупроқ исиман:
Ният ва насибнинг ўртасидаман,
Зуваламан, тақдир супрасидаман,
Умр – йўловчининг  елкасидаман,
Майсаранг парқулар кўрпасидаман.

Мен сувнинг юзиман, сувнинг юзиман:
Йўлни кесиб мангу оқавераман,
Кўзгу юрагимга боқавераман,
Сўздан зебигардон тақавераман,
Мавжларда олмадай қалқавераман.

Мен олов кўзиман, олов кўзиман:
Суягим қаладим чўғнинг тобига,
Ўзимни яширдим ҳаво хобига,
Қалбимни едирдим ишқ итобига,
Ўт қўйдим дунёнинг сарҳисобига.

Мен ҳаво тусиман, ҳаво тусиман:
Тўрт тарафни изғиб олов изладим,
Ҳаяжон изладим,  қалов изладим,
 Жонимни бурашга буров изладим,
Мени англагувчу биров изладим.

Мен руҳнинг ўзиман, руҳнинг ўзиман:
Самодан узилиб сирқираган жон,
Ўзидан ўзига отилган нишон,
Қўнардим бир юрак бўлолса шамдон,
Манзилга етгунча тўлмаса паймон.
Мен тупроқ исиман, тупроқ исиман...

             СИЗГА
Кўнглим шовуллайди кузги боғ каби,
Юракни қултумлаб, нўшлаб келяпман.
Саратоннинг оловида дилдираб, қақшаб,
Бағрингизни очинг, қишлаб келяпман.

Мастона йиғлайман, мастона кулиб,
Ичимда ҳасратнинг гулларин юлиб,

Ўн тўрт кунлик ойдай ёғдуга тўлиб,
Бағир очинг, ўзни ушлаб келяпман.

Ҳисларимни ҳулёларга бергайман,
Ростларимни рўёларга бергайман,
Сизни ҳеч бир дунёларга бермайман,
Бағир очинг, гулга ўхшаб келяпман.

Минг йилки, дунёдан излайман сизни,
Ўқман нишоним деб кўзлайман сизни,
Қабул қилмайсизми, деган бир сўзни,
Бағир очинг, тишда тишлаб келяпман.

Осмон билар менинг юлдузлигимни,
Тупроқ ҳам айтади илдизлигимни,
Боши очиқлигим – ёлғизлигимни –
Бағир очинг – 
муштлаб-муштлаб келяпман.

Дардим ичидаги дармоним, дея,
Паноҳим, дориломоним, дея,
Толедошим, умрим, ҳар оним дея,
Жоним йўлингизга тўшаб келяпман.

Ҳусним машшотаси соч тузатмоқда, 
Ҳусн уйин энди бахт безатмоқда,
Бугун менга гуллар гул узатмоқда,
Бағир очинг, бахтни қўмсаб келяпман.

Келяпман дил мулки,  жон хайли билан,
Юракдаги йўлим – нур сайли билан,
Зулайҳонинг Юсуфга бир майли билан,
Ишқингизда чўллаб, сувсаб келяпман.

Нафсга ёвуқ эдим, нафсга муқарраб,
Муздай совуқ эдим, эдим нур талаб,
Бугун бу жонимга ишқдан ўт қалаб,
Бағир очинг, мумдай юмшаб келяпман.

Ҳазар қилманг, макрим сизга ўтмайди,
Меҳрим оташ, балоларга тутмайди,
Муҳаббатман, поёнимга етмайман,
Бағир очинг, тўйни бошлаб келяпман.

Муҳаббат ТЎХТАШЕВА

Ê¤ÍÃËÈÌ ØÎÂÓËËÀÉÄÈ ÊÓÇÃÈ ÁÎ¢ ÊÀÁÈ

Барно СОЛИЕВА

ÑÅÂÃÈ ÃÓËËÀÃÀÍ 
×Î¢ÄÀ

         ДЎППИ
Яккаланиб қолди уй,
Йўқлигингиз билиниб...
Мих ҳам сарғайиб кетди,
Дўппи турар илиниб.

Дарвозанинг овози
Юрагимни очади.
Қаттиқ соғинган кўзим
Нега сиздан қочади?

Осмон ёруғ, тонг ёруғ,
Ёришиб кетмас хонам.
Мени-ку, дилим бетоб,
Изтиробдир пешонам.

Дўппидек бошингизга 
Қололсайдим илиниб.
Бошга паноҳдек турсам,
Умрингизда билиниб.

    КУЗГА КИРДИК
Деразамдан ёлғизлик кирди,
Жимлик кирди, азизим.

Ўттиз бешга кирдим-ку,
Сен умримга кирмадинг.

Тушларимга кирдинг-ку,
Ўнгларимга кирмадинг.

Юрагимга кирдинг-ку,
Юрагингга кирмадинг.

Севги гуллаган чоғда
Юзга кирдик, азизим.

Баҳор, ёз ўтиб кетди,
Кузга кирдик, азизим.

        * * *
Варағи йўқ китобдек,
Ўйларим чалкашади.
Тоғдек гердайиб турсанг,
Шамол ҳам адашади.

Пастда кўр, хокингда кўр,
Ҳавоман, эзилмайман.
Кўзни юм, кўнглингни оч,
Кўринсам, сезилмайман.

 КАПАЛАК  КЎНГЛИМ
Ипак қуртдек дардга ўралиб,
Капалакка ўхшади кўнглим.
Тўлиб-тўлиб йиғладик, баҳор,
Соғинчлардан бўшади кўнглим.

Қуёшга айландинг мен учун,
Сен учун кулга айландим.
Хотирангдан ўчмоқлик нима,
Шамолга сочилиб англадим.

Умидми, порлади кўзларим –
Кул тагида қолган чўғларим.
…Қорларга айланиб келдинг-да,
Бодомдек гуллаган чоғларим.

СИЗГА ЁҚИБ БЎЛМАЙДИ
Қуёшга ҳам боқса бўлар-у,
Сизга нега боқиб бўлмайди?
Кўнглимгача киради нурлар,
Нега сизга ёқиб бўлмайди?

Тақиллатмай кираверинг сиз,
Қалб эшиги ёпиқ бўлмайди.
Сиздан бошқа очмас бахтимни,
Нега сизга ёқиб бўлмайди?

Қаҳратоним, қордай яхладим,
Пойингизга ёғиб бўлмайди.
Севгингиздек боряпман музлаб,
Нега сизга ёқиб бўлмайди?

Парчалайсиз – синган кўзгуман,
Энди уни йиғиб бўлмайди.
Қўлларингиз тилинди мен деб,
Нега сизга ёқиб бўлмайди?

Ишқ дорида дорбоз бўлдим мен,
Сиз тарафга оғиб бўлмайди.
Йиқитса ҳам тутиб қолар ишқ,
Сизга эса ёқиб бўлмайди...

Райимберди тоға билан юқорилаб бораяпмиз-у, 
бизга бугун тоғдаги энг кекса арчани кўрсатмоқчи! 
Ҳозирча икки оғиз гап айтди, холос: “Борганда кўра-
сиз!” Мен улкан арчани тасаввур қилиб бўлгандим. 
Етмишни қоралаган Райимберди тоға қўлида ирғай 
таёғини тутганча йўл бошлайди, биз эргашиб бораяп-
миз. Бизнинг юқорига имиллаб кўтарилишимиз кек-
са йўлбошчининг кулгисини қистайди. Гоҳида бирон 
тошга қоқилиб кетсак, кўмакка қўл чўзади. Шунда 
устимиздан кулиб, ҳазиллашгиси келади-ю, биламан, 
ўзини босади. Ёзлик, усти ярим очиқ сандалимизга, 
тош тегиб озроқ шилинган бармоқларимизга ачиниб 
қарайди. Навбатдаги сайхонликка  тушганда:

– Биламан, чарчадингиз. Келинг, шу ерда бироз 
ўтирайлик. Ҳов нарида булоқ бор, – деди ўнгдаги 
сайхонлик томонга имо қилиб. – Ундан сал  нари-
роқда эса, бўри уяси бор. Э қўрқманг, ҳозир улар 
қолмаган. Бу ерлардан бош олиб кетганига кўп бўлди. 
Ҳаммасига бир ёвуз сабабчи...

Шунда Райимберди тоға ўйга толиб, 
оқ оралаган соқолини силади ва кўзлари 
ғамгин тортиб, ҳикоясини бошлади:

– Қишлоғимизда Султон овчи бўлар-
ди. Ўлжа деса, иссиқ ўрнини сову-
тиб овга кетарди. Қўлида милтиқ, 
эгнида яғири чиққан фуфайка, 
қирдан қирга, ўрдан ўрга  ўтарди. 
Оғзи шалоқ киши эди. У “загото-
вител”ларнинг айтган ўлжасини 
отиб келарди, чунки улар Султонга 
яхши ҳақ тўларди-да. Гоҳида биз-
нинг эшикка ҳам бош суқиб қолар-
ди.

Онам уни ёмон кўрарди, бош-
қалар ҳам. Бироқ Султон ёвузни 
чўпонлар қадрлашар, ҳар сафар 
отар айланса уйи га хуржуни тўлиб 
қайтарди.

Қиш ўрталарида қишлоқ чети-
да бўри пайдо бўлди. Аслида, бўрилар бу атрофлар-
да ҳамиша бўлган, ёзда, баҳорда ҳеч кимга дахл 
қилмайди, лекин қиш қаттиқ келса, овқат тополмай 
қишлоқ оралашдан тап тортмайди. Бир куни итимиз 
нимагадир хавотирли ҳурди, сўнгра зарб еди, шекил-
ли, вангиллаб қочди. Отам ҳар эҳтимолга қарши ов 
милтиғини олди-да, ташқарига чиқиб Султон ёвузни 
етаклаб келди. У ҳар доимгидек чайқалиб турарди – 
маст эди.

–Ҳасан ака, ўзингиз зўр овчисиз, – деди у отамга. 
– Шу яқин ўрада бўри пайдо бўлган, биласиз-а...

– Биламан, – деди отам. – У она бўри. Болалари 
бор. Агар бошқача бўлса, ўзим бир ёқли қилардим. 
Аммо болали бўрини овлашга қўлим бормайди.

Султон ёвуз қаҳ-қаҳ уриб кулди.
– Сиз овламасангиз, биз овлаймиз-да. Боласи 

бўлса нима? Бўри боласи – барибир, бўрилигича қо-
лади. Фақат менга унинг уяси қаердалигини айтсан-
гиз бўлди. Эртагаёқ терисини шилиб, оёғингиз остига 
ташлайман.

– Э, ундай қилма. Она бўрини биров овлаганини 

эшитганмисан?
– Йўқ. Ҳар ҳафта нимадир овламасам бўлмайди. 

Биласиз-ку, мен сичқон қувиб юрмайман. Овласам, 
бўри овлайман.       

Султон ёвуз шундай деганча ташқарига чиқиб кет-
ди. Кучугимиз шиддат билан у томон елиб борди, яна 
зарб еб ортига қайтди.

– Бекор айтдингизда, отаси, – деди Султон ёвузга 
нафратини яширмаса-да, бир нарса демай ўтирган 
онам. – У энди бўрини ҳам, унинг болаларини ҳам соғ 
қўймайди.

– Айтсам, айтмасам барибир топиб олади, – деди 
отам.

Отамнинг кўнгли безовта бўла бошлади. У Султон 
ёвузнинг она бўрини отиб қўйишидан хавотирда эди. 

Эртаси куни эрталаб Султон ёвуз бизникига тир-
жайиб кириб келди.

– Ҳа, Султон, бўрини отдингми? – сўради отам. – 
Куйдирилган калладай тиржайиб турганингдан сезиб 

турибман.
– Йўқ, бўри уясини топдиму 

уни кўрмадим. Бўри болаларига 
емиш  излаб кетган экан. Уясида 
иккита боласини кўрдим.

– Хўш, – сўради отам бир ҳадик билан.. – Уларни 
нима қилдинг?

– Икковини  отиб келдим... – илжайди Султон 
ёвуз.

– Вой, ўлмасам! – деб юборди  ҳар сафаргидек  
суҳбатга жимгина қулоқ солиб турган онам, энди ўзи-
ни тутиб туролмади. – Барибир, ёвузлигингга бориб-
сан-да. Худонинг қарғишига қолибсан, ёвуз.

Отам ёвузга зарб билан бир мушт урди. У кутил-
маган муштдан чаппа ағдарилди, сўнгра базўр ўрни-
дан турди-да, букилиб, ғўлдираганча уйдан чиқиб 
кетди. Шундан сўнг қиёмат қўпди. Ҳаммасига Сул-
тон сабабчи. Биласиз, олисдан ўлжа билан қайтган 
она бўри ўлик болаларини кўриб, увлаб ота бўрини 
ёрдамга чақиради. У етиб келади ва қасос олишга 
шайланади.

Бўрини болтада чопинг, азобланг, тириклайин 
терисини шилинг, миқ этмайди, боласининг азоби-
ни кўрганда чидай олмайди. Оғир-оғир увлайди. Бу 
фарёдни бўри галаси эшитса, ҳатто ўлжасини ҳам 
ташлаб она бўри ёнига келаверади, келаверади. Бун-
дай пайтда бошқа тўп бўрилар ҳам келишади. Унинг 

ёнида бошларини кўтариб увлашади. Бу улар-
нинг фарёди. Она бўри эса, ўлик болаларини 
тишида тиш лаб тошдан тошга, унгурдан ун-
гурга ўтади, лекин дардига даво тополмайди. 

Табиий ҳис билан ниманидир кутади.
Тун бўйи увлайди. Ота бўри қасос 

ўти билан тиш қайрайди. Она бўри бе-
мадор йиқилади ва қайта ўрнидан тур-
майди. Увлаб ўлади. Бўри галаси яна  
ўлган она бўри ёнига етиб келади, бир 
кун увлашади. Бу уларнинг фарёди. Қа-
сосга шайланган бўрилар фарёди.

Осмонга Зуҳро юлдузи порлаб 
чиққанда улар увлашдан тўхтайди. Кўз-
ларда олов ёнади. Бу – қасос олови. 
Она бўри учун, ўлган бўричалар учун 
олинажак қасос олови! Ота бўри ол-
динда, бошқалари эса, унинг ортидан 
изма-из қишлоқ оралайди ва ёвузнинг 
уйига ёпирилиб киради. Шиддатли 

оловдай, тоғдан юмалаган тошлардай йўлида учраган 
неки бўлса, ўлдириб, ғажиб келаверади. Ит борми, от 
борми, қорнини  ёриб ташлайди.

Бу сафар ҳам шундай воқеалар содир бўлди. Йў-
лидан чиққан қишлоқ итларини ғажиб ташлашди. Ит-
лар ҳам аслида бўрилар қасосга отланганда уларнинг 
кўзларидан билишади, шекилли, панага пусиб кета-
ди. Ажабки, улар ҳеч кимнинг уйига тегмай, фақат 
Султон ёвузни бурдалаб кетишди. Унинг бола-чақаси, 
хотинига ҳам тегмабди, қаранг. Эрталаб бордик, Сул-
тонни дафн этдик. Шу-шу бўрилар бу ерлардан бош 
олиб кетишди, – хўрсинди Райимберди тоға.

– Бўрилар шунақа бўлади денг, – деди ҳамроҳим 
Қудрат.

– Ҳа, бўрилар шунақа, – деди Райимберди тоға 
мунғайиб. – Энди улар ҳеч қачон қайтмайди. Э, йўл-
дан қоляпмиз-ку, йигитлар. Қани, кетдик энди.

Мен атрофга, арчаларга, унгурларга, тоғ этагига 
қарайман. Назаримда, бу ерларда нималардир етиш-
маётгандай туюлади.

Абдулла БОБОЁРОВ

ҲИКОЯ

ОНА БЎРИ

Филология фанлари доктори, профессор 
Қ.Содиқовнинг “Матншунослик ва манбашунос-
лик асослари” номли ўқув қўлланмасида Ўрта Осиё 
халқларининг ёзув маданияти тарихи, илк ва ўрта 
асрларда китобат иши, матннинг тузилиши ва тили, 
илмий нашрлар яратиш масаласи, асар қўлёзма 
нусхаларини қиёслаб ўрганиш ва илмий матн тузиш 
тамойиллари ёритилган ва мавзуларга мос иловалар 
берилган.

Муаллиф дастлаб матншунослик ва адабий ман-
башунослик атамалари, уларнинг турлари билан 
таништиради, сўнг ҳар бир боб юзасидан алоҳида 
бўлимлар ажратилиб, тегишли мавзулар батафсил 
баён этилади. Қўлланмада ўзбек матншунослиги ва 
манбашунослиги энг қадим илдизларидан бошлаб 
изоҳлан ган. Тошбитиклардан бошлаб XIX аср адиб-
ларининг асарларигача намуна тариқасида матнлар 
олинган ва мавзу юзасидан атрофлича мушоҳада 
юритилган. Китобдан тошбитик, қўлёзма, тошбосма 
ва тарихий ҳужжатлар матншунослиги ва манбашу-
нослигига оид деярли барча маълумотларни олиш 
мумкин. 

Муҳими, қўлланмада туркий матнларни транск-
рипция ва транслитерация қилишнинг йўл-йўриқлари 
изчил тушунтирилган. Туркий тил тарихи босқичларига 
кўра, муома лада бўлган ҳар бир товуш фонетик жиҳат-
дан таҳлил қилиниб, ушбу товуш учун қайси транскрип-
ция ёки транслитерация белгиси мувофиқ келиши баён 
этилган. Қўлланмада манбалардан келтирилган парча-
лар туркий транскрипцияда берилган ва бу жиҳатдан 
муаллиф соҳа мутахассисларига намуна бўлган, дейиш 
мумкин. 

Шунингдек, қўлланмада Марказий Осиё халқла-
рининг ёзув маданияти, китобат санъати тарихи энг 
қадим даврлардан шакллангани, бу анъаналар риво-
жида қайси омиллар туртки бўлгани ҳақида манбалар 
асосида теран тадқиқотлар тақдим этилган. Муаллиф 
китобат санъати минтақа маданиятида чўққисига 

чиққанини таъкидлар экан, ушбу соҳанинг ҳар бир 
йўналишида амалга оширилган ишларни назарий 
жиҳатдан асослайди. 

Ушбу қўлланмада эпиграфика тарихи, эпиграфик 
матнларнинг матний ва манбавий хусусиятларини 
тадқиқ этишда қайси жиҳатларга диққат қаратиш ло-
зимлиги масалалари ҳам атрофлича ёритилган.

Муаллиф ўтмишда яратилган икки, уч ва тўрт 
тилли луғатларнинг мавжудлиги ҳақида ўқувчига 
маълумот бериб, уларнинг матний тадқиқи билан боғ-
лиқ муҳим жиҳатларидан намуналар келтириб тушун-
тириб ўтган. Маълумки, манбашуносликда қўлёзма 

луғатлар билан ишлаш амалиёти мураккаб бўлиб, бу 
тадқиқотчидан пухта билим, тажрибани талаб этади. 

Умуман, ўқув қўлланмаси билан танишиш асносида 
муаллифнинг филология ва унга ёндош тарих фанла-
рининг барча соҳасидан яхши хабардор экани, муҳими, 
мазкур билимларни манбашунослик ва матншунослик 
соҳаси билан боғлаб, назарий ўргатиш маҳорати юқори 
даражада эканини англаш мумкин.

Филология фанлари доктори, профессор Ш.Си-
рожиддиновнинг “Матншунослик сабоқлари” деб 
номланган қўлланмасида матншунослик соҳасининг 
асосий масалалари қамраб олинган. 

Қўлланманинг кириш қисмида соҳа тарихи, ри-
вожланиш жараёни ва бугунги ҳолати ҳақида сўз 
боради. Унда муаллиф “XX асрнинг 60 – 80-йиллари 
орасидаги адабиётга оид нодир қўлёзмаларни чуқур 
ўрганиш натижасида ўзбек адабиёти тарихи ҳақида 
тўла тасаввур берадиган фундаментал тадқиқотлар 
юзага келганини” таъкидлайди. 

Қўлланманинг “Назарий масалалар (матншунос-
лик)” деб номланган биринчи бобида матн ва манба, 
матн тарихи, матн талқини тадқиқи, матн тузиш, кито-

бат санъати, тошбосма ва факсимил нашрлар ҳамда 
муҳрлар каби мавзулар атрофлича ёритилган. 

Хусусан, матн талқини тадқиқи мавзусини ёритиш 
асносида манбашунос ва матншунос мутахассисларнинг 
айнан қайси мақсадни кўзлаб иш тутишига кўра уларнинг 
тадқиқотлари фарқланиши кўрсатиб берилган: “Манба-
шуносларни кўпроқ тарихий фактлар, хронология қи-
зиқтиради, бошқача айт ганда, улар матн тарихи ва маз-
мунини ўрганишга эътибор берадилар. Матншуносларни 
эса матн тарихи ва мазмунидан ташқари, матн замирида 
кўзда тутилаётган мақсад, талқин моҳиятини англашга 
бўлган эҳтиёж матнни чуқур таҳлил этишга мажбур қи-
лади”. Шу тариқа мутахассисда манбашунос ва матншу-
нос амалга оширадиган тадқиқотида қандай жиҳатларга 
эътибор қаратилиши Исҳоқ Боғистонийнинг “Тазкираи 
қаландарон” асарида келтирилган 1710 йилги Қабодиён 
воқеалари, яъни Бобораҳим Машраб ва Сўфи Оллоёр-
нинг учрашувларида кечган суҳбат матни келтирилган. 
Ушбу парча юзасидан амалга оширилган манбашунос-
лик тадқиқоти ва бу суҳбат матншунос назарида қан-
дай ўрганилиши мумкинлиги масаласи ўртага қўйилган 
ҳамда бу икки мутахассиснинг фаолияти, гарчи бир-би-

рини тўлдирса-да, қайси жиҳатлари билан фарқланиши 
ихчам, аммо аниқ-равшан тарзда очиб берилган. 

Қўлланмада муҳрлар мавзусига алоҳида тўхта-
либ, хусусан, қўлёзма китобларни ўрганиш ва уму-
ман, шарқ халқлари тарихида муҳрларнинг аҳамияти 
ҳақида қизиқарли маълумотлар келтирилган. 

“Матншунослик сабоқлари”нинг иккинчи боби 
амалий матншунослик (матнчилик) масаласига 
бағиш ланган. Унда матншуносликнинг тадқиқ усул-
лари, ҳижрий йилни милодийга табдил қилишнинг 
оддий формулалари, хат турлари, қўлёзма китоб-
ларнинг ички тузилиши ва безаклари, ҳарфий санъ-
атлар, абжад, тарих, муаммо, ҳуруфи далолат каби 
мавзуларда баҳс юритилган. 

Муҳими шундаки, тадқиқот натижалари содда, 
илмий услубда баён этилган. Масалан, абжад ҳисо-
бини тушуниш, қадимий ёзма манбаларда келтирил-
ган тарих-хронограммаларни ечиш талабаларгина 
эмас, мутахассислар назарида ҳам мураккаб жараён 
ҳисобланади. 

Филология фанлари доктори А.Эркиновнинг 
“Матншунослик ва манбашунослик асослари” номли 

қўлланмаси матншунослик ва манбашунослик фанига 
кириш, фаннинг мақсад ва вазифалари, ўзбек матн-
шунослиги шаклланиши ва тарихий такомили, ўзбек 
китобат тарихи, илк китоблар, темурийлар даври ма-
данияти ва китобат санъати, китоб ва унинг турлари, 
қўлёзма китобларнинг бадиий безаклари, қўлёзма-
ларнинг хат услуби, қўлёзма китоб ларни сақлаш ва 
уларни илмий ўрганиш масалалари, тош босма кито-
блар ва уларнинг яратилиш тарихи, қўлёзма фондлар 
ва улардан фойдаланиш одоби, шарқ қўлёзмаларини 
илмий тавсифлаш, асар қўлёзмалари асосида ил-
мий матн тузиш, матн ва унинг турлари, факсимил 
нашрлар, уларнинг фандаги ўрни ва аҳамияти, илмий 
транскрипция, транслитерация ва табдил, илмий матн 
тузиш принциплари, матн техникаси, илмий аппарат 
масаласи, шарқ матншунослигида яратилган йирик 
кашфиётлар каби мавзулардан иборат. 

Қўлланманинг матншуносликнинг вазифалари 
тушунтирилган иккинчи мавзусида асарнинг аниқ 
матнини яратиш, матнни уюштириш ва уни ўқувчи-
га етказиш масалалари бўйича қимматли фикрлар 
билдирилган. Бу босқичларнинг ҳар бири матншунос-
ликнинг асосий вазифалари экани уқтирилиб, уларни 
амалга оширишда матншунос қайси жиҳатларга эъти-
бор қаратиши лозимлиги изоҳланган. 

Қўлланмаларда шарқ қўлёзмаларини илмий тав-
сифлаш мавзусига алоҳида эътибор қаратилган. 
Қ.Содиқов қўлёзмаларни тавсифлашнинг фанда 
кенг тарқалган уч йўли: қисқа, ўртача ва моногра-
фик тавсифлаш мавжудлигини айтади ҳамда маз-
кур тавсифлашлардан намуналар келтиради. Олим 
бир монографик тавсиф – бир мақола даражасида 
туриши, шунинг учун қўлёзма асарларни батафсил 
тавсифлаш жараёнида уни ҳар томонлама ўрганиш 
лозимлигини таъкидлайди. А.Эркинов эса қўлёзма 
асарларни тавсифлашни немис ва рус шарқшунослик 
мактаби тажрибаси асосида ёритади. Жумладан, не-
мис шарқшунос каталогизаторлари томонидан ишлаб 
чиқилган 27 мезон асосида Алишер Навоий “Лайли 
ва Мажнун” достони илмий тавсифи келтирилади. 
Тасифларни каталог ёки феҳрестларда тизимли ўр-
ганиш борасида эса рус олимлари томонидан нашр 
қилинган исломшуносликка оид каталогдан намуна 
келтирилади. 

Ойсара МАДАЛИЕВА,  

Тошкент давлат шарқшунослик 

университети катта илмий ходими

МАТНШУНОСЛИК ВА МАНБАШУНОСЛИК

Кейинги йилларда қўлёзма манбаларни тадқиқ қилиш, улар билан боғлиқ илмларни 

оммалаштириш бўйича ишлар жадал олиб борилмоқда. Бир неча олий ўқув даргоҳла-

рида манбашунос мутахассислар тайёрлашга алоҳида эътибор қаратилган. Бу соҳага 

доир узоқ кутилган янги адабиётлар, муваффаққиятли амалга ошган илмий ишлар чоп 

қилинди.

БИЗ КУТГАН КИТОБЛАР

КУЛГУ ВА 

ТАБАССУМ 

ДАВРАСИ
Қўшни Тожикистоннинг 

Деваштич тумани маданият 
саройида “Кулгу ва табассум” 
кечаси бўлиб ўтди. Тадбир икки 
халқ – ўзбек ва тожик ўқувчила-
рига таниш бўлган Эгамназар 
Соҳибназаровнинг 70 йилли-
гига бағишланди. Унда туман 
ҳокими Ашурали Жалилзода, 
Рўдакий  мукофоти лауреатлари 
А.Раҳматзод, А.Азиз, “Муштум” 
журнали рассоми Ҳ.Содиқов, 
Ўзбекистон Ёзувчилар уюшма-
си аъзоси О.Бегалиев, хонанда 
ва актёр Ш.Ғозиев ва кўплаб 
таниқли ижодкорлар қатнашиб, 
Э.Соҳибназаровнинг ижодий 
фаолияти ҳақида сўз юритди-
лар. Тадбирда Э.Соҳибназаров 
Ўзбекистон Ёзувчилар уюшма-
сига қабул қилингани эълон қи-
линиб, унга гувоҳнома ва совға-
лар тақдим этилди. Шунингдек, 
ижодкорга Тожикис тон Ёзувчи-
лар иттифоқининг “Сўз рамзи” 
(“Нишони сухан”) медали ҳам 
топширилди. 

Тадбирда ўзбек ва тожик 
тилида қўшиқ ва шеърлар янг-
ради. 

Ўз ахборотимиз

— Озарбайжон Рес пуб ликаси Пре-

зиденти Илҳом Алиев Ўзбекистонга 

ташриф буюрганда икки давлат ўрта-

сида муҳим ҳужжатлар ва ҳамкорлик 

келишувлари имзоланди. Албатта, 

икки қардош халқнинг яқин ҳамкорли-

ги, шундай юксак даражадаги сафар-

лар ҳамкорлик учун  муҳим ва икки 

халқ зиёлиларини янада жипслашти-

ради...

– Албатта, бундай учрашувлар жуда 
фойдали, жуда муҳим, жуда гўзал тад-
бирлар деб ҳисоблайман. Аслида, икки 
мамлакат ўртасида байрамона кайфият 
бор. Барча хурсанд, барча шодликка 
тўла. Кутиб олиш маросимидан бу уч-
рашувга тайёргарлик анча олдин бош-
ланганини ҳис қилиш мумкин. Умуман 
олганда, муносиб натижаларга эришиш 
учун бундай сафарларга тайёргарлик 
узоқ вақт ва ҳар томонлама пухта олиб 
борилади, икки мамлакат ўртасидаги 
кейинги ҳамкорлик учун мустаҳкам за-
мин яратиш йўлида ҳар бир тадбирда 
етти ўлчаб бир кесилади ва ҳар бир қа-
дам келгуси ҳамкорлик учун бир хабар, 
бир ишорадир.

Президентимизни кутиб олиш мароси-
мида янги бунёд этилган катта боғда Ҳай-
дар Алиев ёдгорлик мажмуаси(барельеф)
нинг очилиши, Тошкент марказидан ўтган 
кўчанинг буюк раҳбар шарафига номлани-
ши ҳам ушбу учрашувларнинг қардошлик, 
дўстлик муносабатлари асосида ташкил 
этилганига ишорадир.

Кўксарой қароргоҳида бўлиб ўтган 
самарали музокаралар натижаси ўлароқ 
ҳужжатларни имзолаш маросими бўлди. 
20 июнь куни катта делегация сафари дои-
расида кўплаб вазирликларнинг учрашуви 
долзарб ва зарур масалалар бўйича ҳуж-
жатларни имзолаш ҳақидаги музокаралар-
га асос ҳисобланади.

Ўзбекистон ва Озарбайжон раҳбарлари 
янги орзулар рамзи сифатида Кўксарой 
қароргоҳига биргаликда дарахт экишди. 
Давлат раҳбарлари эккан дарахт икки халқ 
ўртасидаги орзу, халқларимиз дўстлиги-
нинг рамзи сингари ўсиб, мустаҳкамланиб 
боради.

Икки қардош халқ ўртасидаги дўстона 
муносабатлар тарихи Хоқоний Ширвоний, 
Низомий Ганжавий, Имомиддин Насимий, 
Мирзо Улуғбек, Алишер Навоий, Муҳам-
мад Фузулий даврларидан меросдир. 
Биз бир отанинг икки фарзанди каби 

яқин ва қадрдонмиз. Шундай экан, озар-
байжон-ўзбек халқининг дўстлик ва қар-
дошлик тарихини аниқ бир рақам билан 
ифодалаб бўлмайди!

— Сўнгги пайтларда туркий рес-

пуб лика лар ҳамкорлигига алоҳида 

аҳамият берилмоқда. Туркий дав-

латлар ташкилоти доирасида туркий 

давлатлар иттифоқини қайси жиҳат-

лардан ривожлантириш зарур?

– Аслида, ҳамма нарса вақт талаб 
этади. Ахир, узоқ вақт бошимиз усти-
даги мустабид ва шафқатсиз империя 
малайлари бир-биримизни бағримизга 
босишга йўл қўймади. Биз ҳамиша бир 
юрак бўлиб уриб келганмиз, бир-би-
римиздан паноҳ топганмиз, бир-бири-
мизнинг ҳолимизга куйганмиз, тарихий 
имконият пайдо бўлиши биланоқ бағри-
мизни кенг очишдан қўрқмаганмиз. 
Чунки бизда ҳеч қачон бир-биримизга 
душманлик ҳисси бўлмаган, айтганим-
дек, биз бир отанинг болалари экани-
мизни тарихий хотирамизда муҳрлаган-
миз. Туркий давлатлар иттифоқининг 
Туркий давлатлар ташкилоти доирасида 
ривожланиши жуда муҳим, биз ҳар то-
монлама – сиёсий, иқтисодий, маданий 
соҳаларда, умуман зарур ва муҳим бўл-
ган барча масалаларда бирга бўлиши-
миз лозим. Дунёнинг ҳозирги ҳолатида, 
ота-боболаримиз айтганидек, туркий-
нинг туркийдан бошқа дўсти йўқ. Агар 
биз бирлашсак, бизни мағлуб этадиган, 
устимиздан ғолиб келадиган кимса бўл-
майди.

— Озарбайжон — ўз бек маданий 

ва адабий алоқаларининг ривож-

ланиши қай даражада? Ўзаро муно-

сабатларни қониқарли деб ҳисоблаш 

мумкинми ёки бу соҳа да кўп ишлар 

қилиш керакми?

– Озарбайжон ва Ўзбекистон ўрта-
сидаги адабий-маданий алоқаларнинг 
ривожланиши жуда юқори даражада ва 
ҳар куни бу даражани янада юксакка кўта-
ришга интилиш муҳим ва лозим. Яъни 
боридан қониқмоқ мумкин эмас. Ҳозирги 
кунда дунё инновациялар майдонига ай-
ланган. Бу майдонда ҳар куни кўриниш, 
ўрганиш ва ўргатишдан чарчамайлик. 
Биз ҳозиргача қилинган ишни қониқарли 
деб ҳисоблашимиз мумкин, аммо айни 
пайтда бажарилиши керак бўлган ишлар 
шу қадар кўпки, бунинг учун истак кифоя. 
Қаранг, давлат даражасида жиддий шарт-

номалар, келишувлар бўлса, демак, ҳали 
қиладиган ишларимиз кўп экан. Барча 
ишлар, албатта, ўзаро келишган ҳолда 
бажарилади. 

— Алишер Навоий ва туркий олам-

нинг бошқа ёрқин шахслари, шоир 

ва алломаларнинг туркий оламдаги 

умумий тарғиботи қанча лик муҳим?

– Низомий Ганжавий ва Алишер На-
воий туркий оламда туркий олам бошида 
бири қуёш бўлса, бири тождир. Навоий 
туркийда биринчи «Хамса»ни ёзган, тўрт 
девон яратган, ўнлаб назарий асарлар – 
илмий-филологик ва диний-тасаввуфий 
асарлар ёзган, ёзма туркий тилни жаҳон 
саҳнасига олиб чиққан, жаҳон адабиёти 
сафига киритган. Бу буюк тарихий хиз-
матдир. Бу мутафаккирларнинг асарла-
рини ўрганиш ва тарғиб қилиш давлат 
учун ҳам, миллат учун ҳам беқиёс аҳа-
миятга эга. Биринчидан, бизда жаҳон 
классиклари ёнида тура оладиган сўз ва 
тафаккур соҳиблари кўплаб топилади. 

Иккинчидан, улар яратган адабиёт ба-
шарий мазмунга эга. Улар адолатли, ин-
сонпарвар, эзгу ниятли, ҳақиқатни ҳимоя 
қилувчи асарлари билан дунёнинг барча 
бурчакларида тан олинган донишманд-
лардир. Учинчидан, улар тимсолида биз 
ана шу ахлоқда, ана шу тарбияда, ана 
шу донишмандликда бўлган оталарнинг 
авлодлари эканимиздан фахрланамиз. 
Туркий дунёнинг бошқа ёрқин шахслари, 
шоир ва олимлари қолдирган маънавий 
мерос нафақат миллий хазинамиз, бал-
ки уларнинг ҳар бири бир мактабдир, 
улардан ўрганиш лозим. Бу мактабда 
енгилмас, қаҳрамон, доно ўғлонлар ети-
шиб чиқади. Қаранг, бир неча йиллардан 
буён Ўзбекистоннинг барча олий ва ўрта 
мактабларида алоҳида «Навоийшунос-
лик» фани ўқитилиб келинмоқда. На-
тижа ҳам жуда муваффақиятли. Мен бу 
фанни ахлоқ-одоб, донишмандлик дарси 
деб атаган бўлардим. Бизда ҳам алоҳи-
да «Низомийшунослик», «Насимийшу-
нослик», «Фузулийшунослик» фанлари  
ўқитилишини жуда истардим. Навоий 
Низомий мактабида улғайган. У ҳар бир 

асари бошида қайта-қайта ёзади.  Навоий 
қурган Низомий мактабларида сабоқ 
олиш учун бутун Шарқ аҳли донишлари 
Ҳиротга оқиб келган. Бу мактабда Озар-
байжондан бориб кўплаб ёшлар сабоқ 
олган. Ҳатто Навоий ўзига маъқул бўлган 
ёшларни  Ҳиротда ишга жалб қилган. 
Султон Ҳусайн Бойқаронинг фарзанд-
ларига дарс берган Озарбайжон ёшлари 
орасида чиққан Зиё Табризий номини 
таъкидлаб айтмоқчиман. Йигит Ҳирот 
ҳукмдори фарзандларининг тарбиячиси 
ва устози эди. 

— Озарбайжон ва Ўзбекистон ўр-

тасидаги илмий  алоқалар, академик 

муносабатлар қандай миқёсда?

– Юқорида айтганимдек, бу икки халқ 
бир-биридан ўрганиш, сабоқ олишдан 
ўзини олиб қочмаган. Шўролар даври-
да СССРнинг исталган шаҳрида таълим 
олиши мумкин эди. Мустақиллик йил-
ларида бу ҳолат бир қадар ўзгарди. Бу-
нинг учун икки мамлакат ўртасида илм-

фан ва таълим соҳасидаги ҳамкорлик 
тўғрисида битимлар (ўқиш тўловлари, 
дипломларни тан олиш ва бошқалар) 
зарур, токи барча ишлар расмий тарзда 
ҳал бўлсин. Ҳозирда мен вакил бўлган 
ОМФАнинг Низомий Ганжавий адабиёт 
институти дунёнинг кўплаб мамлакат-
лари билан шундай шартномалар имзо-
лаган. Ўзбекистон Рес публикаси ҳақида 
ҳам шу фикрни билдиришим мумкин. 
Институтда «Озарбайжон – Туркманис-
тон – Ўзбекистон адабий алоқалари» 
бўлими ҳам ташкил этилган. Бўлимда 
«Алишер Навоий номидаги адабиётшу-
нослик маркази» фаолият кўрсатмоқда. 
Бу бўлимда адабиётларимизни ўзаро ўр-
ганиш ва тадқиқ этиш билан бир қаторда 
китоблар ёзилмоқда, янги кадрлар тай-
ёрланмоқда. Биз биринчи марта озар-
ча – ўзбекча, ўзбекча – озарча луғати 
(23000 сўзлик) туздик, Алишер Навоий, 
Заҳириддин Муҳаммад Бобур, Мақсуд 
Шайхзода ва бошқа атоқли адиб ларнинг 
юбилейларини ўтказдик. Ўзбекистон-
даги кўплаб университетларда маъруза 
ва маҳорат дарсларига таклифномалар 

оламиз. Бу, албатта, катта вазифа. Ана 
шундай ишлар самараси ўлароқ ОМФА-
нинг вице-президенти, институтимиз 
директори, академик Иса Ҳабиббейли 
Халқаро турк академиясининг «Алишер 
Навоий» олтин медали билан, мен эса 
кумуш медал билан тақдирландим. 

Ўзбекистондаги бир неча институт-
ларнинг «Фахрий профессори» дипло-
мига сазовор бўлдим. Ўзбекистон Ёзув-

чилар уюшмасининг фахрий аъзосиман. 
Биз буларнинг барчасини шов-шувсиз, 
ўзимизни реклама қилмасдан қиламиз 
ва бу мукофотлар ҳар сафар кутилмаган 
совға сифатида тақдим этилади. Албатта, 
хурсандмиз.

Икки марта Афғонистонга, Ҳирот 
шаҳрига таклиф этилдим, Ҳиротдаги 
Алишер Навоий мақбарасини, Қобулдаги 
Заҳириддин Муҳаммад Бобур мақбара-
сини, Мозори Шарифда Алишер Навоий 
 бунёд этган ва биноларни зиёрат қилдим. 
Бу ерлар инсонга жуда қадрдон, жуда 
азиз, жуда муборак таъсир бағишлайди. 
Бир вақтлар бу табаррук жойлар Шарқ 
маданияти маркази бўлган. XV – XVI аср-
ларда  темурийлар пойтахтларидан бири 
Ҳиротда илм-фан ва адабиётнинг олтин 
тахти юксалган.

— Тарихий ришталарга асослан-

ган маданий ва адабий алоқаларни 

ривож лантиришда жамоатчилик, но-

давлат ташкилотлар ва оммавий ах-

борот воситаларининг ўрни қандай?

– Оммавий ахборот воситаларининг 
ўрни жуда катта. Ўзаро алоқалар асоси-

да фаолият кифоядир. Илмий ишлар-
нинг дунё га келиши учун вақт талаб 
этилади. 

— Тез-тез кўтариладиган маса-

лалардан бири туркий давлатлар 

бирлигини мустаҳкамлаш, умумий 

тил, университет ва турли соҳалар-

да платформалар яратишдир. Ушбу 

йўналишда босилган қадамларни 

қандай баҳолайсиз?

– Тарих туркий давлатлар бирлигини 
ўз ғилдираклари устига олди ва биз бу 
йўлда кетмоқдамиз. Агар бизнинг йўли-
мизда ҳамма ўз нурини сочса, манзилга 
етиш учун кўп вақт талаб қилинмайди. 
Бу ерда жаҳон дипломатиясини ҳам ҳи-
собга олиш керак. Чунки на Европа, на 
Америка, на бошқа бировлар бундай 
тузилманинг вужудга келишини иста-
майди. Умумий тил масаласи ҳам бир-
данига рўёбга чиқадиган воқеа эмас. 
Бугун барча турк давлатларида ҳам 
расмий, ҳам норасмий учрашувларда 
ҳар ким ўз она тилида сўзлайди ва ҳам-
ма бир-бирини жуда яхши тушунади. 
Умумий тил шаклланиши учун ҳеч қачон 
аниқ бир сана бўлмайди, у вақти-вақти 
билан илмий, адабий, иқтисодий ва 
сиёсий қарашлар олға сурилгани сари 
қарор топади. Чўққига чиқиш учун қон 
ва тер тўкасиз, йиллару ҳаётингизни бу 
йўлда қолдирасиз ва чўққига етиб бор-
ганингизда, буларнинг барчаси оддий 
қизиқиш эканини тушуна сиз. Алишер 
Навоийнинг «Лисон ут-тайр» тасавву-
фий асарида бу йўл шу қадар яхши 
англатилганки, охир-оқибатда ҳамма 
нарса оддий ва содда ечимда бўлади. 
Воқиф, Маҳтумқули даврига қадар уму-
мий тилимиз, умумий адабиёт, умумий 
маданиятимиз бор эди. Турк оиласи 
кўпайгани сари ҳар бир оиланинг ўз 
тилига эга бўлиш ихтиёри яралди. На-
воий буюк туркий маданият ва адабиёт 
яратган. Дарҳақиқат, умумий бир тил-
ни поёнига етказиш деган тушунчани 
тасдиқламоқчи бўлсак, албатта, турли 
туркий тузилмалар, институтлар яра-
тиб, у ерда ишлаш керак. Кечаю кундуз 
ишлаш керак. Умумий ишлар учун жон 
куйдиришимиз керак. Туркий ном билан 
бош ланган барча муассасаларни олқиш-
лаб, ёрдам беринг, бирлик асосида сиз 
ҳам ўз кўмагингизни аяманг. Буларнинг 
барчасининг калити илмдир. Дўстлар, 
қардошлар бирлигида бир-биримизни 
эшитиш ниятимиздир. 

Шаҳло ҚОСИМОВА суҳбатлашди.

АДАБИЙ ҲАМКОРЛИК – АБАДИЙ ҲАМКОРЛИК

НАВОИЙ ВА БОБУР АСАРЛАРИ
ўзбек тилининг жаҳоний рамзларидир 

ДЎСТ  БИЛАН 
ОБОД УЙИНГ…  

Озарбайжонлик таниқли навоийшунос олима, 
филология фанлари доктори Алмаз Улви билан суҳбат

ТАРИХ КЎЗГУСИ

Ноёб истеъдод соҳиби бўлган бу ин-
сон ҳақида кўп ва хўп гапириш мумкин. 
Аввало, унинг Тошкент давлат консер-
ваториясида кечган устозлик фаолияти 
эътиборни тортади. Айнан шу даргоҳда 
у атоқли санъаткор Фахриддин Содиқов 
устозлигида дутор чолғусида миллий 
мусиқий меросимизнинг асрий ижрочи-
лик анъаналарини ижодий ўзлаштирган 
ҳамда йирик олим Исҳоқ Ражабов са-
боқлари асосида мумтоз мақомларни 
қалбига жо қилган эди. Шу аснода 
мақом санъатини илмий-амалий 
жиҳатдан мукаммал эгаллаган, 
муҳими, улуғ санъаткорлар силси-
ласига руҳан боғланишга мушар-
раф бўлган Абдураҳим Ҳамидов 
моҳир созанда ва устоз мақомида 
миллий маданиятимизда сезиларли 
из қолдирди. Жумладан, севимли 
дуторида  жонбахш оҳанг таратган 
“Шашмақом” ва “Фарғона-Тошкент 
мақом йўллари”, шу нинг дек, атоқли 
ҳофизлар Фаттоҳхон Мамадалиев 
ва Жўрабек Набиев хонишига уй-
ғун жўрнавоз чертимлари мусиқа 
хазинамиздан муносиб ўрин олган. 
Тошкент дутор ижрочилик мактаби-
нинг йирик намояндаси сифатида 
созанда юксак маҳорат билан ижро 
этган “Ажам тароналари”, “Чоргоҳ”, 
“Мискин”, “Шароб”, “Қўштор” син-
гари куйлар бугунги кунда турли 
техник ёзувлар воситасида кўпай-
тирилиб тарқатилмоқда. Шу тариқа 
унинг санъатига ошуфта мухлислар ва 
эргашаётган издошлар сони кундан-кун 
ортиб бормоқда. Шу билан бирга, Абду-
раҳим Ҳамидов мамлакатимиз ҳамда қа-
тор хорижий давлатлар – Англия, АҚШ, 
Бельгия, Германия, Греция, Голландия, 
Италия, Испания, Россия, Туркиянинг 
катта саҳналарида  тингловчиларни ҳай-
ратга солиб келди. Консерваториянинг 
“Шарқ мусиқаси” кафедрасида фаолият 
юритган А.Ҳамидовнинг кўрсатмаларини 
сидқидилдан қабул қилиб, ижрочилик 

услубига бевосита эргашган шогирдла-
ри ва давомчилари қаторида Иқбол То-
шпўлатова, Шуҳрат Раззоқов, Гўзал Мў-
минова каби бугунги кунда етуклик касб 
этган таниқли дутор ижрочилари бор.  

Маълумки, шўро даврида мумтоз 

мақомларнинг асрлар оша авлоддан-ав-
лодга маънавий мерос бўлиб ўтишини 
таъминлаган “устоз-шогирд” анъанаси 
қарийб издан чиққан эди. Шу пайтда 
бу мумтоз санъатни нота ёзувига олиш 
баробарида магнит тасмалари ва грам-
мофон лаппак ларига муҳрлаш ишлари 
катта аҳамият касб этди. Инчунин, ХХ 
аср бошларида Мулла Тўйчи Тошмуҳам-
медов, Ҳожи Абдулазиз Расулов, Леви 
Бобохонов, домла Ҳалим Ибодов синга-
ри атоқли ҳофизлар талқинида граммо-
фон лаппакларига ёзиб олинган мақом 

намуналари  тингловчиларга ўзгача завқ 
бағишлайди ва миллий ижрочиликнинг 
фарқли услуб ларини англашда муҳим 
аҳамият касб этади. 

ХХ асрнинг кейинги даврларида 
ҳам мақомларнинг айрим намуналари 
бир неча бор устоз санъаткорлар ижро-
сида грампластинкаларга муҳрланган 
бўлса-да, бу мумтоз санъатнинг теран 
мазмун-моҳиятини тинглаш ила му-
каммал англаш, бинобарин, атрофлича 
ўрганишда ҳам аҳамияти муҳим бўлган 
туркум ҳолдаги шаклу шамойил ифо-
даси фақат  ўтган асрнинг олтмишинчи 
йилларига келиб ёзиб олина бошлаган. 
Бу борада миллий мусиқа санъатимиз 
дарғаси, академик Юнус Ражабий раҳ-

барлигидаги Ўзбекистон теле-
радиоси мақомчилар ансамбли-
нинг фаолияти таҳсинга сазовор. 
Ушбу ансамбль ижросида илк бор 
салобатли “Бухоро шашмақоми”-
нинг асосан айтим туркумлари 
ҳамда “Фарғона-Тошкент мақом 
йўллари”га доир намуналар йи-
гирмадан зиёд лаппакларга ёзиб 
олинди. 

Бироқ “Шашмақом”нинг 
“Мушкилот” бўлимидаги мумтоз 
чолғу куйлари (айрим намуна-
ларини истисно қилганда) тўлиқ  
туркум ҳолида ёзиб олинмаган. 
Шу сабаб бу муҳим амалий тад-
бир кун тартибидан ўрин олган 
долзарб ижодий вазифалардан 
бири эди.  Бу мураккаб вазифани 
устоз Абдураҳим Ҳамидов раҳ-
барлигидаги талабалар мақом 
ансамбли шараф билан адо этди. 

Зотан, ўша мустабид тузум даврида-
ёқ улуғ устозларни қадрлаган ва уларга 
издошлик қилган, хусусан, Фахриддин 
Содиқов етакчилигидаги Мақомчилар 
ансамбли бетакрор ижро этган “Тар-
жеъи-Бузрук” намунасидан илҳом олган 
Абдураҳим ака бу улкан ижодий ишни 
амалга оширишга астойдил бел боғла-
ган эди. Бу борада Консерваториянинг 
“Шарқ мусиқаси” кафедраси талабалари 
устозга эргашиб, унинг ҳар бир кўрсат-
маси ва ишораларини қалбан идрок эта 
билдилар. Қолаверса, устоз тимсолида 
миллий мусиқий қадриятларни эъзо-

злашнинг олий намунасини кўрган та-
лаба-шогирдлар ҳам маънавий етуклик 
сари юксала бошладиларки пировар-
дида, 1980 йилларнинг иккинчи ярмига 
келиб “Бухоро шашмақоми”даги барча 
“Мушкулот” (чолғу) куйлари илк бор тў-
лиқ туркум шаклида йилма-йил граммо-
фон лаппакларига маҳорат билан муҳр-
лади.  

Жами олти йил давом этган бу меҳнат 
жараёнида талабалар ансамблининг 
икки асосий гуруҳи қатнашгани ва ҳар 
иккала ансамбль таркибида Абдураҳим 
Ҳамидов бетакрор дутор ижроси билан 
ҳамсоз бўлгани ҳам эътиборга молик. 
Лаппакларда муҳрланган мумтоз куй-
лардаги маънавий хазина бугунги кунда 
соҳа мутахассислари, махсус таълим му-
ассасалари, турли йўналишдаги ижодкор 
ва ижрочилар қаторида тингловчиларни 
ҳам баҳраманд этиб келмоқда. Тари-
хий аҳамияти беқиёс бу ижодий меҳнат 
жараёнида қатнашган консерватория 
талабаларининг аксарияти эндиликда 
таниқли санъаткор ва устоз мақомида 
фаолият олиб бормоқда.  

Абдураҳим ака мақом илми борасида 
ҳам ҳавас қилса арзигулик даражада би-
лимдон эди. Камина у киши билан 1970 
йилларнинг ўрталарида танишиб, кўплаб 
фойдали ва файзли суҳбатларига гувоҳ 
бўлганман. Табиийки, бу каби суҳбат-
ларда, асосан, мақом санъати ва унинг 
устозлари ҳақида сўз юритиларди. Шун-
дай суҳбатлардан бирида у киши мен-
га “Фарғона-Тошкент мақом йўллари” 
мавзусида илмий тадқиқот ёзишимни 
маслаҳат берган ва бу борада  ечимини 
кутаётган долзарб муаммоларни лўнда 
ва қизиқарли қилиб тавсифлаб берган 
эди. Мен Абдураҳим ака таклиф этган 
мавзуда номзодлик диссертациясини 
ёзишга қарор қилгандим. Шу янглиғ 
маслаҳатлар асқотган ҳолда ҳамкасбла-
римизнинг ҳам айрим илмий ишлари 
юзага келган бўлса, ажаб эмас. 

Мумтоз мусиқий анъаналарнинг 
муносиб давомчиси, миллий мусиқий 
қадриятлардан ёш авлодни баҳраманд 
этиш ишига муносиб ҳисса қўшган устоз 
созанда, мақом санъатининг чинакам 
тарғиботчиси Абдураҳим Ҳамидов ҳаёт 
бўлганида етмиш ёшга тўлган бўларди. 
Биз бугун мақомдон устознинг эътибор-
га сазовор хизматларини миннатдорлик 
туйғуси ила ёдга оламиз.  

Оқилхон ИБРОҲИМОВ

МАҚОМ УСТОЗИ

Жаҳонда нуфузи тобора ортиб бораётган мақомларнинг бизнинг 

даврга қадар бебаҳо маънавий қадрият ўлароқ етиб келишида узоқ ва 

яқин ўтмишда яшаб ўтган устозларнинг  хизматлари беқиёс. Шундай 

устазодалар орасида мақом санъатининг жонкуяр тарғиботчиси, дутор 

чолғусининг беназир ижрочиси Абдураҳим Ҳамидовнинг алоҳида ўрни 

бор. 

ЯХШИЛАР ЁДИ

Суҳбатдошимиз, мазкур музей-қўриқхона директори 
Шокир МАДАМИНОВ ушбу маскан, умуман, музейлар 
фаолиятини такомиллаштириш, воҳада туризм салоҳия-
тини ошириш ҳақида қуйидагиларни гапириб берди:

– Тарихи неча минг йилларга бориб боғланадиган Хива 
бугунги кунда дунё сайёҳлар нигоҳидаги қадимий шаҳар-
лардан бири. Кўплаб тарихий-меъморий обидалар яхлит 
жойлашган Ичан-қалъа га ташриф буюрган киши ўзини ўт-
миш даврга, гўё “Минг бир кеча” эртакларида тасвирланган 
сеҳрли манзилга тушиб қолгандай ҳис қилади. 

Хивада илк музей фаолият бошлаганига 102 йил бўл-
ди. 1920 йили Кўҳна Аркда иш бошлаган музей бугунги 
музей-қўриқхонанинг асосини ташкил этган. Уни ташкил 
этишда ўша даврда маориф ва маданият нозири бўлган 
Мулла Бекжон Раҳмон ўғли ва Ёш хиваликлар ҳаракати 
йўлбошчиси Мулла Жуманиёз Султонмуродов ташаббус 
кўрсатишган. 1967 йили Хива тарихий-меъморий кўриқхона 
деб эълон қилинган. 1990 йил 12 декабрда музей-қўриқ-
хона ЮНЕСКО қарорига мувофиқ жаҳон маданий мероси 
рўйхатига киритилган.

Музейлар – тарих кўзгуси, деб бежиз айтилмаган. Зеро, ҳар қандай музей, тарихга бағиш-

ланган бўладими, санъат ёки адабиётгами, авлодларни аждодлар ҳаёти, фаолияти билан та-

ништиришда асосий кўргазмали воситадир. Хивадаги “Ичан-қалъа” давлат музей қўриқхонаси 

ўз тарихи ва бугуни билан фахрланишга арзийдиган ана шундай масканлардан. 

Ўзбекистон давлат консерваторияси ҳу-
зуридаги Ботир Зокиров номидаги миллий 
эстрада санъати  институти ректори, “Ўзбе-
кистон Республикасида хизмат кўрсатган 
маданият ходими”, профессор Аваз Ман-
суров ижодий фаолият билан мунтазам 
шуғулланиб келаётган таниқли компози-
торлардан. Ижодкор нафақат масъулиятли 
раҳбар, балки намунали ўқитувчи, ўзига 
хос муомала маданиятига эга зиёли си-
фатида жамоатчилик ҳурматини қозонган. 
Композитор ижодининг асосини болалар 
учун ёзилган мусиқа асарлари ташкил эта-
ди. Аваз Мансуровнинг мусиқага ихлоси 
болалик даврларида, оилалари замирида 
намоён бўлган.

А.Мансуров кўплаб санъаткорлар учун 
бешик бўлган Қўқон шаҳрида, зиёлилар 
оиласида таваллуд топган. Бўлажак компо-
зиторнинг отаси Мақсуд Мансуров мусиқий 
драматик театр актёри ва режиссёри эди. 
Яхшигина овоз соҳиби бўлган Мақсуд ака 
дутор ва танбурни маҳорат билан чалган. 
Онаси – Раҳимахон ая касби бўйича ши-
фокор бўлса-да, мусиқани нозик ҳис қил-
ган. Ота-онанинг кўмаги, оиладаги ижодий 
муҳит қаҳрамонимиздаги ижодий қобили-
ятнинг ривожланишига замин яратган. 

Композитор А.Мансуров услубининг 
бетакрорлиги, миллий хусусиятларга эга-
лиги Ғарб ва Шарқ анъаналарининг ўзаро 
уйғунлашувида кўринади. “Биз, компо-
зиторлар – дейди А.Мансуров, – айни 
дамда ифода воситаларини ривожлан-
тирган ҳолда мусиқий тилнинг янгилани-
ши йўлидамиз. Бироқ бошқа томондан ти-
лимиз тингловчига тушунарли бўлишини 
ҳам хоҳлаймиз. Демак, услубимиз тушу-
нарли бўлиши учун фольклорга мурожаат 

Мустақиллик йилларида, айниқса, ке йин ги беш-олти 
йил ичида мамлакатимизда, шу жумладан, Хоразмдаги 
аждодларимиздан бизгача етиб келган моддий ва но-
моддий меросни асраб-авайлаш, тарғиб қилишга алоҳида 
эътибор қаратилди. Бу ўз навбатида мамлакатимиз ту-
ризм салоҳиятини оширишга ҳам хизмат қилмоқда. Шу 
йўналишда қабул қилинган қонун ва қарорлар асосида 
амалга оширилган хайр ли ишлар самарасини Хива шаҳри 
ва музей-қўриқхонадаги ўзгариш лар мисолида ҳам кўриш 
мумкин.

Ичан-қалъа ҳудудида бугун 58та тарихий-меъморий 
обида мавжуд бўлиб, давлат музей-қўриқхонасидаги тур-
ли соҳа ва йўналишларга оид 19 бўлим, 23 экспозиция-
даги минглаб нодир экспонатлар ташриф буюрувчиларга 
намойиш этилмоқда. Яқинда ташкил этилган “Қадимги 
Хоразм”, “Хоразмшоҳлар”, “Янги услуб мактаби” меъмо-
рий ёдгорлигида Исломхўжа ҳаёти ва фаолиятига бағиш-
ланган, халқ таълими тарихини акс эттирувчи янги экспо-
зициялар, шунингдек, Тошҳовли саройида “Меҳмонхона 
интерьери”, Хоразм мусиқа тарихи бўлимида хоразмлик 

машҳур санъаткорларга 
ба ғиш ланган кўргазмалар 
ташкил этилди. Маҳаллий 
ва хорижий сайёҳларга хиз-
мат кўрсатишда жозибадор-
ликни ошириш мақсадида 
“Тунги Хива” дастури асо-
сида маданий хизматнинг 
йўлга қўйилгани меҳмон-
ларга манзур бўлмоқда. 
Хоразм вилояти қўғирчоқ 
театри актёрлари, шаҳар ва 
туман маданият бўлимла-
ри қошидаги ашула ва рақс 
ансамбл лари ҳамда фольк-
лор жамоа лари ижросидаги 
“Хон қабули” деб номланган 
саҳна томошалари, кўнгило-
чар миллий концерт дастур-
лари сайёҳларда унутилмас 
таассурот қолдирмоқда.

Бундан ташқари, сайёҳлар Ичан-Қалъа ҳудудида, Кўҳ-
на Арк майдонида ўтказилаётган Халқаро “Лазги” рақс 
фестивали, қовун сайли, спортнинг кураш, камондан ўқ 
отиш, шахмат, шашка, карате, бокс ва бошқа турлари 
бўйи ча ўтказилаётган вилоят, республика миқёсидаги 
мусобақалардан ҳам баҳраманд бўлишмоқда. Шу би-
лан бирга, илмий ходимлар, мутахассислар томонидан 
бой тарихимизни, миллий қадрият ва анъаналаримизни 
ўрганиш, тарғиб қилиш бўйича қатор тадбирлар амалга 
оширилмоқда. Музейлар, ҳунармандлик устахоналари-
да, таълим муассасаларида ёшлар, сайёҳлар иштироки-
да маҳорат дарслари, турли мавзуда маъруза ва давра 
суҳбатлари ташкил  этилмоқда. 

“Ичан-қалъа” давлат музей-қўриқхонасининг респуб-
лика ва хорижий давлатлардаги музей жамоалари билан 
ҳамкорлиги йил сайин мустаҳкамланмоқда. Жумладан, 
қозоғистонлик, қирғизистонлик ҳамкасблар билан алоқа-
лар асосида кўчма кўргазмалар ташкил этилиб, ўзаро 
тажриба алмашиб борилмоқда. АҚШнинг Ўзбекистонда-
ги элчихонаси томонидан ажратилган маблағи асосида 
“Ичан-қалъа” даги Тошҳовли меъморий ёдгорлигида таъ-
мирлаш ишлари ниҳоясига етказилмоқда.

Хоразм заминида, шунингдек Хивада зиёрат туризми 
йўл харитасидан ўрин олган муқаддас зиёратгоҳлар ва 
табаррук қадамжолар ҳам кўп. Зеро, диний ва дунёвий 
илмлари билан жаҳон цвилизациясига улкан ҳисса қўш-
ган буюк аждодларимиз яшаб ўтган Хива шаҳри 2024 
йил Ислом дунёси туризм пойтахти деб эълон қилингани 
бежиз эмас.

Яқинда бир гуруҳ ҳамкасблар Тошкент, Самарқанд, 
Бухоро шаҳарларидаги музейларда бўлиб, янгиликлар-
дан хабардор бўлиб, тажриба орттирдилар. Ҳозирда 
LUVR музейида бўлиб ўтадиган халқаро фестивалда му-
зей-қўриқхонамизнинг нодир экспонатлари билан ишти-
рок этишга тараддуд кўрмоқдамиз.

Ходимларнинг билим ва малакасини оширишга ҳам 
алоҳида эътибор қаратилмоқда. Бугунги кунда ўн на-
фардан зиёд ходим музей мутахассислиги бўйича олий-
гоҳларда сиртқи таълим соҳасида таҳсил олмоқда. Экс-
курсоводларнинг билим ва маҳоратларини ошириш учун 
ўқув машғулотлари ташкил этилди. Айни пайтда сай-
ёҳларга қулайлик яратиш мақсадида замонавий илғор 
технологиялар жорий этилмоқда. Жумладан, эндиликда 
сайёҳлар бир неча хорижий тилларда аудиогидлар хиз-
матларидан, смарт-музей, 3Д шаклдаги виртуал музей, 
смарт буклет-харита лойиҳаларидан фойдаланиш лари 
мумкин. Бу каби тадбирлар дунё сайёҳларининг қадимий 
шаҳарга қизиқишини ортиши, ташриф буюрувчилар сони 
ошиб боришига хизмат қилмоқда. 

Отабек ИСМОИЛОВ ёзиб олди.

этишимиз таби-
ий. Фольклор эса 
шундай хазинаки, 
унга қанчалик 
чуқурроқ кирга-
нинг сари, ўзинг 
учун шунча кўп 
янгилик ва имко-
ниятлар очасан. 

Композиторнинг ўзбек халқ мусиқаси-
нинг миллий анъаналарини сақлаб қолга-
ни асарнинг характерида намоён бўлади. 
Унинг услубида она тилимизнинг табиий 
талаффузи асосий ўрин эгаллайди. Зеро, 
ижодкор асарларига назар ташлайди-
ган бўлсак, ўзбек нутқидаги оҳангдорлик 
унинг мусиқасига сингиб кетганини кўра-
миз. Қўшиқлар ҳам лапар, ялла синга-
ри бандли-нақорат шаклида тузилган. 
А.Мансуров композиторлик ижодининг 
деярли барча жанрларида ўз услубини 
намоён қилолган. Унинг ижодида болалар 
қўшиқларидан операларгача, симфоник 
асарлардан эстрада қўшиқларигача бор.  

Мамлакатимизда мусиқий таълим-
нинг бош ғояси камол топиб келаётган ёш 
авлоднинг мусиқий билими ва маданий 
салоҳиятини юксалтириш, ёшларнинг мил-
лий ва жаҳон мусиқа маданиятининг юксак 
намуналаридан кенг баҳраманд бўлиши 
учун зарур шарт-шароитларни яратишдан 
иборат. Бу йўлда Аваз Мансуровдек илмий 
салоҳияти юксак устозларимиз хизмати 
эътирофга лойиқдир.

М.САЪДУЛЛАЕВА, 

Ботир Зокиров номидаги миллий 

эстрада санъати  институти 

ўқитувчиси

МИЛЛИЙ МУСИҚАМИЗ ЖОНКУЯРИ

Ўтган ҳафтанинг шанбаси эди. Муқимий номидаги Ўзбекистон дав-
лат мусиқали театрида драматург Нафас Шодмонов ва режиссёр Дос-
тон Ҳақбердийнинг “Бахши” мусиқали драмаси премьерасига тушдим.

Одам сийрак. Томошабинларнинг аксарияти ёши катталар. 
Ёнимда ўрта ёшли бир аёл, ундан нарида чамаси ўн уч, ўн тўрт яшар 
мактаб ўқувчиси ўтирибди. Спектаклнинг бош ланишига роппа-роса 
йигирма дақиқа бор. Ёнимдаги опа юзланиб, сўради: 

– Талабамисиз?
– Ҳа, талабаман.
– Театрга тез-тез тушиб турасизми?
– Ишдан бўш кунлари тушаман. Ҳафтада икки-уч мартагача, – дедим соатимга ти-

килиб. Ўн беш дақиқа қолди. Жимлик. Саҳна пардаси ортидан “баландроқ кўтар”, деган 
овозлар эшитиляпти. Орадаги жимликни бузиб, аёл яна сўз қотди:

– Мен ҳам фарзандларимни навбати билан ҳафтада бир марта театрга олиб тушаман. 
Касбим ўқитувчи. Мактабда бошланғич синфларга дарс бераман. Бугун аксарият ёшларимиз 
фикран ялқов бўлиб қолган. Фикрлашни хоҳлашмайди. Бунинг сабаби нимада, биласизми? Бу 
– китоб ўқимасликдан. Бола ёшлигида китоб ўқишни зерикарли иш деб билади. Китоб ўқишга 
эринса, театрга тушиб туриш керак. Кўраётган воқеаларини мулоҳаза қилишга уринади, ўзича 
хулоса қилади. Афсуски, кўпчилик ота-оналар боласига бефарқ. Дарс жараёнида бир метод 
жорий қилганман. Яъни ҳар сафарги ота-оналар мажлисида болангизни театрга олиб тушинг 
дейман. Кейин: “Қани, ким қайси спектаклга тушди?” дея ўқувчиларимдан сўрайман. Мана, 
неча йилдирки, ушбу методим иш берди. Ота-оналар мажлисда мулзам бўлмаслиги учун ҳам 
фарзандини театрга олиб тушадиган бўлишди. Тўрт йил ҳар хил спектаклларни томоша қи-
лаётган ўқувчиларим юқори синфда китоб мутолаасига тутиниши осон кечяпти. Болага энди 
катта бўлдинг, китоб ўқишинг керак, дейиш нотўғри. Уни ёшлигидан китобхонликка ўргатиб 
бориш керак. Ушбу йўлда эса спектакль, деворий газеталар чиқариш ва болани зериктирмай-
диган ҳамда фикрлашга ундайдиган тадбирлар қўл келади. Бугун кўпчилик юртдошларимиз-
нинг онгида “Театр – ҳордиқ чиқариш маскани”, деган янглиш тушунча пайдо бўлган. Аслида, 
театр дам олиб кетадиган жой эмас. Аксинча, одамни фикрлашга, яхшини ёмондан ажратиш-
га ўргатадиган жой. Аммо кўряпсизки, риёзат чекиб яратилган асарларга гуррос-гуррос то-
мошабин келмаяпти. Бу эса фикран ялқов бўлганимиздандир. Мактаб ўқувчилари ва ўқитув-
чиларига театрга тушишга имтиёз яратиш керак. Шунда ота-она ҳам фарзандини оғринмай 
театрларга олиб тушармиди?! Сабаби, ҳаммада вазият ҳар хил. Кўпчилик пулини қизғанади. 
Шунинг учун, ушбу масалани кўриб чиқиш лозим, менимча. Гапнинг индаллоси, ўткинчи ҳою 
ҳавасларга берилиб, улуғвор мақсадлар ёдимиздан кўтарилмаслиги керак...

Оддий муаллимнинг куюнчак фикрини эшитиб хурсанд бўлдим. Беҳбудий бобонинг 
машҳур гапи ёдимга келди: “Театр бу ибратхонадур”. Болалигимда дадам ва онам ҳам биз, 
яъни беш нафар фарзандини навбатма-навбат театрга олиб тушишар эди. Ўшанда ҳамма-
мизни нега бирдан олиб тушмайсиз, деб сўрардик. Онамнинг жавоби кечагидек ёдимда: 
“Ҳаммангни бирдан олиб тушсак, битта спектаклни кўриб келасизлар. Агар бешовингни 
навбат билан ҳар хил спектаклга олиб тушсак, бешта спектакль ҳақида маълумотга эга 
бўласизлар”. Ҳақиқатан ҳам, шундай эди. Дадам ва онам билан қайсимиз бирга борсак, 
кела солиб спектакл ҳақидаги фикримиз билан ўртоқлашардик. Шунда қолган тўрталамиз 
спектаклни кўрмасак ҳам, у ҳақда маълумотга эга бўлардик. Бугун ёшимиз улғайиб, ҳаётни 
озмунча тушунгандан сўнг англаб етяпмизки, ҳафтада бир марта бўлса ҳам театрга бориб 
турганимизу уйга қайтганимиздан сўнг мулоҳазаларимиз билан ўртоқлашганларимиздан 
жуда мамнунмиз. Чунки театр ҳаётни англашимизга, қайси йўлнинг тўғри, қай бирининг 
нотўғрилигини идрок этишимизга ёрдам бераётгандек. Муҳими, озми-кўпми, фикрлашни, 
ҳар воқеага нисбатан мулоҳаза юритиш кўникмасини ўргандик, китобга ошно бўлдик.

Бугун ота-оналарга: “Хўш, фарзандингизни охирги марта қачон театрга олиб туш-
дингиз?” дея савол берилса, қанчалик мулзам бўлиб қолишаркин? Театрда учратганим 
ўқитувчи аёлнинг фикрларида жон бор. Ўқитувчиларнинг ойлиги орзу қилганимиз қадар 
баланд эмаслиги ҳеч биримизга сир эмас. Шундай экан, ўқитувчи ва бошланғич синф 
ўқувчиларига театрларга тушиши учун давлат тарафидан қандайдир имтиёз жорий этил-
са, яхши бўлади. Бу билан томошабин кўпайиб, театрларимизга ҳам янада файз кириб 
қоларди. Алҳосил, вилоят театрларида ҳам жонланиш рўй беради. Ақалли бир ойда бир 
мартагина театрга вақт ажратишса, санъаткорларга ҳам руҳий далда бўлармиди? 

Мурод РАҲМАТ

ФАРЗАНДИНГИЗНИ ТЕАТРГА 
ОЛИБ ТУШИНГ

МУЛОҲАЗА 

ЭҲТИРОМ

МУЗЕЙЛАР

ЖУМА КУНЛАРИ 
ЧИҚАДИ

Сотувда нархи эркин.

Ташкил бўлган маҳал қарийб йигирма 
кишидан иборат ходимлари бўлган жур-
нал эндиликда ўринбосарлар, бўлим бош-
лиқлари, наср, шеърият ва танқид бўйи ча 
мутахассислар, таҳрирчи ва масъул котиб-
га ҳам эга эмасди. Алексей Петрович ёлғиз 
ўзи барча ходимларнинг вазифасини уд-
далашга уринар ва бундан ҳеч ҳам ноли-
масди. У ҳаммасига ўз вақтида улгурар ва 
дастурчи дўстлари журнални компьютерда 
тахлашга ёрдам берарди. Бу каби  ишлар 
Алексейга қийинчилик туғдирмасди. Лекин 
у таҳририятда ҳар куни “ҳозир бўлиш”га 
улгурмас, сабаби, қўшимча ишлашга ҳам 
мажбур эди. Бир куни эрталаб Алексей 
Пет рович менга қўнғироқ қилди:

– Сени “Звезда Востока” журналига 
ишга таклиф қилиш мақсадида қўнғироқ 
қиляпман, – деди.

– Қайси лавозимга?
– Адабий ходим сифатида ишлайсан. 

Бу нуфузли адабий журнал бўлса-да, иш 
ҳаққи рамзий. Иш кўп эмас, фақат ҳафтада 
икки кун таҳририятда, иш жойида ўтири-
шинг керак, холос.

– Лекин мен ҳеч қачон адабий журнал-
ларда ишламаганман.

– Ҳечқиси йўқ, бу ҳам яхшиликка!
– Эплай олармиканман?
– Агар муваффақиятсизликка учра-

санг, ишдан бўшатамиз, – деди у ҳазило-
муз.

– Нима қилишим керак? – деб сўра-
дим, бироз хавотирланиб.  

– Сен бирор иш қилишинг шарт эмас. 
Асосийси, ҳеч нарсага аралашмасанг ва ҳа-
лал бермасанг, бўлгани. Офисда ўтирасан, 
қўлёзмаларни қабул қилиб: “Кечирасиз, 
бугун бош муҳаррир йўқ, лекин у фалон 
вақтда бўлади”, деб жавоб бериб турсанг, 
кифоя.

– Ҳа, тушунарли, бу ишларни эплай 
оламан, албатта, – дедим ва тинчланиб, 
рози бўлдим.

Шу тариқа “Звезда Востока” журнали-
нинг адабий ходимига айландим.

Ишга чиққан куним Алексей Петрович 
менга иш столимни кўрсатди. Столнинг 
устида аввалги соҳибидан қолган плас-
тик қути турарди. Қутига “органайзер” 
деб ёзилган ва ичида қайчи, степлер, 
скрепка ҳамда бир қанча майда қоғозлар 
бор эди.

– Вақт топиб столни тартибга келтириб, 
керакли нарсаларни қолдириб, ортиқча-
сини ташлаб юбор. Ишлашинг учун яна 
нималар керак бўлишини айтарсан, – деди 
Алексей Петрович.

Журнал қайта иш бошлаганидан кўпчи-
лик бехабар эди. Шунинг учун кун давоми-
да ҳеч ким ташриф буюрмас, катта хонада 
бир ўзим ўтирардим. Бекор ўтирмаслик 
учун столимни тартибга солишга кириш-
дим.

Ҳужжатларни тартибга солишни бош-
ладим. Қутиларни текшираётгандим, бир 
дафтар варағига кўзим тушди. Ундаги  
ёзувлар мени ҳайратга солди. Дафтар 
варағининг ярмига чиройли ҳуснихат 
билан “Қўлбола шароб тайёрлаш усули” 
ва қавс ичида “Ҳар кунга мўлжалланган 
рецепт” деб изоҳ ҳам ёзиб қўйилган-
ди. Ғалати изоҳ... Байрам кунлари учун 
“қўлбола шароб” бошқача рецепт асо-
сида тайёрланса керак-да... Аввалига 
бу қоғозни ташлаб юбормоқчи бўлдим, 
чунки бундай нарсаларга қизиқмайман. 
Кейин: “Бугун биринчи иш куним бўлса, 
бу қоғозларнинг қай бири керакли ёки 
кераксизлигини билмайман-ку. Столнинг 
собиқ эгаси бекорга бу қоғоз парчасини 
авайлаб тортмага солиб қўймагандир?..”, 
деб ўйлаб қолдим. 

Бошқа қоғозни олдим. Оддий маъ-
лумот ёзилган қоғоз эди. Унда яшаш 

жойидан топишнинг иложи бўлмаган бир 
“муҳим” одамнинг манзили ёзилганди. Бу 
эса, албатта, мени ҳайратга солди. Чунки 
унда “Топографик боши берк кўча, фалон 
уй” қабилидаги сўзлар бор эди. Лев Толс-
той, Пушкин ва бошқа таниқли адиблар-
нинг номи қўйилган боши берк кўчаларни  
учратганман-у, лекин “Топографик” номли 
боши берк кўча ҳақида эшитмаган эканман. 
Албатта, бу жойни топа олмайсиз... Топган 
тақдирингизда ҳам у ердан қайтиб чиқиб 
кетолмаслигингиз аниқ...

Шу зайлда орадан бир қанча вақт 
ўтди. Мен раҳбарият истагандек ҳеч нар-
сага аралашмайдиган ва ҳеч кимга халал 
бермайдиган адабий ходим сифатида 
фаолият юрита бошладим. Раҳбарим 
билан менинг ишга келиб-кетиш вақти-
миз фарқ қилгани учун (ходим учун кам 
учрайдиган омад) ишда бир-биримизга 
рўбарў келмасдик. Секин-аста муал-

лифлар, меҳмонлар кела бошлашди. 
Мен уларни очиқ чеҳра билан кутиб олиб: 
“Бош муҳаррир бугун бўлмайди, ҳафта 
давомида турли ишлар билан банд бўлса 
керак”, дердим.

Айнан ўша пайтда “Ижод” жамоат фон-
ди журнални нашр этиш учун грант ажрат-
ди. Фақат уларнинг шартига кўра, биз 
мунтазам йиғилишларда қатнашиб, тер-
роризмга қарши курашишга бағишланган 
яхши асарларни нашр этишда жонбоз лик 
кўрсатишимиз керак эди. Алексей Петро-
вич архивдан материаллар “қазиб” олар, 
биз экология ва атроф-муҳитни муҳофа-
за қилиш ҳақидаги шеърларим эвазига 
«Зеркало ХХI века»  (“ХХI аср кўзгуси”) 
газетаси муҳарриридан (хайриятки, бир 
қаватдамиз) юқорида айтилган мазмун-
даги материалларни олардик. Аммо йиғи-
лишларга бориш кайфиятни туширарди. 
Сабаби улар журнал раҳбарияти иштирок 
этишини талаб қилишар ва биргина хо-
димнинг иштироки уларга етарли эмас 
эди. 

Шунда Алексей Петрович мени уйга 
чақирди (ишхонада деярли кўришмасдик):

– Сени шеърият бўлимининг бошлиғи 
қилмоқчимиз. Бунга қандай қарайсан? Иш 
ҳаққи аввалгидек қолади, лекин бу лаво-
зим обрўлироқ...

– Аммо бизда бундай бўлим йўқ-ку, – 
деб эътироз билдирдим.

–  Бошлиқ йўқлиги учун йўқ эди-да. 
Бош лиқ бўлса, бўлим ҳам бўлади.

– Мен ҳеч қачон бўлим бошлиғи бўл-
маганман. Эплай олишимга кўзим  етма-
япти?

– Агар эплай олмасанг, лавозимингни 
пасайтирамиз, – деди.

– Майли, нима қилишим керак? – деб 
сўрадим.

– Асосийси аввалгидек ишлашда 
давом этасан ва “Ижод” жамғармаси  
йиғилиш ларида доимий иштирок этишинг 
керак.

– Буни уддалай оламан, – дедим ва 
янги лавозимга рози бўлдим.

Шундай қилиб, мен “Звезда Востока” 
адабий ва бадиий журналида мавжуд бўл-
маган шеърият бўлими бошлиғи сифатида 
ишлай бошладим. 

Орадан бир неча ой ўтди. Бокуда 
биринчи рус китоблари форуми бўлиб 
ўтиши, унда МДҲ мамлакатларидан ада-
бий журналлар муҳаррирлари иштирок 
этишига доир маълумот эълон қилинди. 
Алексей Петрович бир неча йиллар ав-
вал Озарбайжонга бориб қайтган. Шу-
нинг учунми у ерга боришни хоҳламади 
ва раҳбариятга мени юбориш таклифини 
киритди.

– Ким у Ильин? – деб сўради раҳбарият.
– Шеърият бўлими бошлиғи!
– Йўқ, бу жиддий гап эмас. Бу катта фо-

рум, шунинг учун журналнинг бош муҳар-
рири ёки камида уларнинг ўринбосарлари 

иштирок этиши мумкин, – деди раҳбарият.  
Шундай қилиб, менинг номзодим уларга 
маъқул келмади. 

Кейин Алексей Петрович менга қўнғи-
роқ қилиб:

– Сени бош муҳаррир ўринбосари қил-
моқчиман. Ойлик маошинг аввалгидек қо-
лади. Биласан, ҳозир журналнинг моддий 
аҳволи яхши эмас, лекин бу лавозим анча 
обрўлироқ, – деди.

– Бундай масъулиятли ишни эплай 
олармиканман?.. – дедим иккиланиб ва 
бироз хавотирланиб.

– Бу лавозим сен эплай олмайдиган 
даражада эмас, асосийси Озарбайжонга 
борсанг бўлди. 

– У ерда менинг вазифам нимадан 
иборат бўлади?

– Айтарлик ҳеч нарса. Бокуга бориб, 
форумда журнал фаолияти ҳақида бир-ик-
ки оғиз сўзлаб, сўнг қайтишда бир шиша 

Озарбайжон шаробини олиб келсанг бўлга-
ни. Асосийси, ҳеч нарсага аралашмасанг ва 
ишлашимга ҳалал бермасанг, бўлгани.

– Шугина холосми?
– Ҳа, шу!
– Буни ҳал қила оламан, – дедим ва 

рози бўлдим.
Алексей Петрович тегишли буйруқ 

чиқарди, мен қуёшли Озарбайжонга йўл 
олдим ва менинг исм-шарифим “Звез-
да Востока” (“Шарқ юлдузи”) адабий 
ва  бадиий журнали бош муҳаррирининг 
ўринбосари сифатида гувоҳнома ҳамда 
журналнинг титул варағидан жой олди. 
Ажойиб парвоз! Мен бир йил ичида ла-
возимлар зинапоясидан сакраб, юқорига 
чиқдим! Ноёб муваффақият, кутилмаган 
юксак мартаба!

Орадан бироз вақт ўтди. Шартнома 
асосидаги қўшимча иш жойимдан олаёт-
ган даромадларим ҳақидаги маълумот-
лар солиқ идорасига етиб борган эди. 
Гарчи Алексей иккимиз арзимаган пул 
олаётган бўлсак-да (маошни белгилан-
ган миқдордан камроқ қилишнинг иложи 
йўқ), улар йил якунида адабий ходим, 
шеърият бўлими раҳбари ҳамда бош 
муҳаррир ўринбосари сифатида олган 
маошимни тўлиқ шаклда ушлаб қолиш-
ди. “Учтаси бирда” бўлгани фойда бер-
мади! Асосий иш жойим эса аҳволимга 
ачиниб, бўйнимга илинган маблағни 
тўлаб беролишим учун моддий ёрдам 
берди. Бу муаммоларга қўшимча тарзда 
Алексей Петрович доим раҳбарлар билан 
тортишар ва улар устидан хат ёзиб, юқо-
рига арз қиларди. Агар уни лавозимидан 
озод қилишса, менда бош муҳаррир бў-
лиш имкони пайдо бўлиши мумкин эди, 
лекин... Унинг журнал учун қилаётган 
саъй-ҳаракатлари ҳамда турли муаммо-
ларни ҳал этиш кабилар менинг чекимга 
тушишини ўйлаб, иккиланиб қолдим. 
Алексей Петровичнинг “Ҳеч нарсага ара-
лашма, халақит берма...” деган буйруғи 
ёдимга тушди. Агар раҳбар бўлсам бу 
хотиржамликнинг бари шамол учирган 
булутлардек ҳар томонга тарқалиб кета-
ди-ку...

Бўлган ишлар ҳақида узоқ ўйлаб, ис-
теъфога чиқишга қарор қилдим. Шундай 
қилдим ҳам, ҳатто истеъфога чиқишимни 
нишонлашга етадиган маблағ билан ҳи-
соб-китобларни якунладим. 

Машҳур ва севимли журналимиздаги 
қисқа, аммо ёрқин фаолиятим шу тариқа 
ниҳоясига етди. Гарчи кўп ва хўп ишла-
маган бўлсам-да, Ўзбекистоннинг ада-
бий журнали «Звезда Востока» (“Шарқ 
юлдузи”)да бош муҳаррир ўринбосари 
бўлганимни ғурур билан аннотацияларда 
ёзаман. Ўйлашимча, юлдузлар йўлимни 
ёритиб туришган... 

Рус тилидан Гулноз ТОЖИБОЕВА 

таржимаси.

ЮЛДУЗЛИ ФАОЛИЯТИМ
Деярли барчаси рост

Давоми, бошланиши 1- саҳифада

Республика Маънавият ва маърифат маркази, Ўзбекис тон Ёзувчилар 
уюшмаси, Мудофаа вазирлиги, Ички ишлар вазирлиги, Фавқулодда вази-
ятлар вазирлиги, Давлат хавфсизлик хизмати, Миллий гвардия, Фанлар 
академияси, Ўзбекис тон композиторлари ва бастакорлари уюшмаси ҳам-
корликда Ўзбекистон Республикаси Қуролли Кучларининг қўшин турлари-
дан келиб чиқиб ҳарбий хизматчилар, ҳаваскор ва профессионал ижод-
корлар ўртасида “Қўшинлар мадҳияси”, “Энг жанговар қўшиқ” ҳамда “Энг 
жанговар чақириқ ва шиор” танловларини эълон қилади.

Ижодкорлар ижодий ишларни 2022 йилнинг 31 декабрига қадар 
Ёзувчилар уюшмасининг Ҳарбий ватанпарварлик бўлимига тақдим 
этишлари лозим. Танлов ғолиблари уч миллион сўмдан ўн беш мил-
лион сўмгача миқдордаги пул мукофоти ва  эсдалик совғалар  билан 
тақдирланади.

Ғолибларни тақдирлаш 2023 йил январь ойида бўлиб ўтади. 

Мурожаат учун тел: 71-231-23-46.

Ўзбекис тон Ёзувчилар уюшмаси 

Ахборот хизмати

ДИҚҚАТ, ТАНЛОВ!ДИҚҚАТ, ТАНЛОВ!

Ҳурматли Абдуғани Жумаев!
Бобурнинг замондоши, Бобур каби ўта нозикхаёл италиялик мумтоз 

рассом Леонардо да Винчининг қилқаламига мансуб машҳур “Мона 
Лиза” (“Жаконда”) асарини илк бор ўсмир чоғларимда Тошкентдаги 
Санъат музейида кўрганимда, унинг чеҳрасидаги англаб бўлмас нимта-
бассум ва чексиз хаёл мени сеҳрлаб қўйган эди. Кейин мен қанчалаб 
шундай ўзбек аёлларига дуч келдим. Мен ҳали-ҳамон шу сеҳрдан қу-
тилган эмасман. У умримга ҳамроҳ бўлди: фасоҳат ичра фасоҳат, жон 
ичра жон! 

Сиз яқинда Ўзбекистон халқ шоири Ойдин Ҳожиевани табаррук саксон 
ёши билан қутлагани қутлуғ хонадонимизга кириб келдингиз. Чеҳрангиз-
да синиқ табассум кезарди. Ойдин опангизни қутлаб, соғайиб кетишла-
рини тиладингиз ва мана шу портрет асарингизни тақдим этдингиз. “Бу 
суратни 1988 йилда олган эдим, унга бадиий сайқал бердим, энди Сизга, 
лирик шеъриятингизга, назаримда, ҳурматан, моҳиятан муносиб бўлди. 
Ожизона тортиғимни қабул қилинг. Шеъриятингизни бутун Зарафшон 
бўйларида севишади ва ёдлаб юришади, жумладан, камина укангиз 
ҳам, бардам бўлинг!” – дедингиз. Кўз ўнгимда ярқ этиб 1988 йил гав-
даланди: Ойдин жўшиб-тошиб, ёниб шеърлар, достонлар ёзар ва халқи, 
юрти, севган бўстонларига бағишларди. Бир зум ўша унутилмас йиллар-
га қайт гандек бўлдик. Шоирамнинг юзи ёришди. Эзмачурукликлардан 
холи ҳақиқий санъат кишининг юзини ёриштиради, тўғри эмасми? Сиз 
қанчадан-қанча шундай жозибали асарлар яратгансиз, уста. 

Раҳмат Сизга, эй инсоншунос, руҳшунос санъаткор!
Ҳурматим изҳори ўрнида қабул қилгайсиз. 

Иброҳим ҒАФУРОВ

ЗАМОНДОШИМГА ХАТ

£¤Ð£ÌÀÑ ÝÐÊÀÊ

Ҳажвий шеър

Кўплар мени хотинидан қўрқади дер эканлар,
Ўйламайин-нетмайин, бекорларни деганлар.

Ўз хотинимдан ўзим қўрқар эканман, нега?
Иккимиз ҳам уйда тенг ҳуқуққа, бурчга эга.

Нечун қўрқай хотиндан, томдан ўтин туширсам.
Кирларини ювсам у овқатини пиширсам?

Ўтиб олдим яқинда яна зир-зир чопишга.
Хамирини ҳам қориб, нонини ҳам ёпишга.

Югур-югур хизматдан эсим оғиб юрибман.
Ҳатто сигирларни ҳам ўзим соғиб юрибман.

Қилинг деса бир ишни, югураман-еламан,
Бозору дўконга ҳам ўзим бориб келаман.

Кўрмаган ишқ олами бунинг каби тўтини,
Ёмон экан олса ул, дийдаларинг ўтини.

Еламан қолмасин деб хонадоним булошиб,
Ҳаммаси яхши, лекин ишқ ишимиз чўлошиқ.

Юмушим қора меҳнат, ёза-ёз бор бир ёнда,
Зарурми шеър, дейсиз севги ўйнайдиган замонда.

Ай, айтганин қилмаган куну ҳафта, ойим йўқ,
Шундай экан, хотиндан қўрқадиган жойим йўқ!

Ошиқ ЭРКИН

ØØ

АРМОН

Онам мени вужудида тўққиз ой, юриб кетгунимча яна бир ярим 
йил кўтариб юрганини ўйлаб, уни бир марта бўлса-да опичлашга 
аҳд қилдим.

Онамга: “Мени шунча йил кўтаргансиз, бугун сизни бир 
опичлаб қўяй”, дедим. Шунда онам: “Худо яна умр берса, юздан 
ошганимда яна кўтарарсан болам, ҳозир қўяқол, хўпми” деди. 
“Хўп” дедим.

…Бекор хўп деган эканман. Қайта опичлай олмадим.

ИККИ ОЛАМ...

Бу дунё тор, тор деди – торлик қилиб ўтди. Бу дунё кенг, кенг 
деди – кенглик қилиб ўтди.

ТОПМАДИМ

Онам вафотидан кейин дўстларим юпатишиб: “Энди онангни 

сингилларингда топасан”, дейишди. Онамнинг қиёфаси, гап лари, 
қарашлари ва тутумларини топгандайман. Аммо тафтини топа 
олмадим.

ТАҚДИР

Ўзини осмонда тутди ва оёғи остидаги чуқурликни кўрмади.

МАЖЛИС

Розилар. Қаршилар. Яна кимлар. 
Бетарафлар.

КУНЛАР

Кечаги кун – оталаримиз қолдирган тарих. Эртанги кун – бо-
лаларимиз учун келажак. Бугунги кун – мен учун Яратганнинг 
туҳфаси.

Муҳаммад ТОШБОЛТАЕВ,

профессор

УМР ҲИКМАТЛАРИ

